ޔައުމިއްޔާ

ޤައުމީ ތަރައްޤީ ކޮމިޓީގެ 4 ވަނަ ބައްދަލުވުން: (31.03.2010)

ރިޔާސަތުން ވާހަކަދެއްކެވުން:

ޤައުމީ ތަރައްޤީ ކޮމިޓީގެ 4 ވަނަ ބައްދަލުވުމަށް ވަޑައިގެންނެވި ބޭފުޅުންނަށް މަރުޙަބާ. މި ވަގުތު މި ކޮމިޓީގައި މި ތިއްބެވީ އަޅުގަނޑުގެ އިތުރުން ކޮމަންޑޫ ދާއިރާގެ މެންބަރު ޙުސައިން ވަޙީދާއި، ކެނދިކުޅުދޫ ދާއިރާގެ މެންބަރު އަޙްމަދު ޢީސާ އާއި، ތިމަރަފުށި ދާއިރާގެ މެންބަރު މުޙައްމަދު މުސްޠަފާ އާއި، މިލަންދޫ ދާއިރާގެ މެންބަރުން ޢަލީ ރިޟާ. ޖުމްލަ 5 މެންބަރުން މުޅިއެކު. އަޅުގަނޑުމެން 3 ވަނަ ބައްދަލުވުން ނިންމާލިއިރު މި ބައްދަލުވުމަށް އަމާޒު ކޮށްލާފައި ވާނީ ދަރިވަރުންގެ ލޯނުގެ ބިލާ ބެހޭ ގޮތުން އެމް.އެމް.އޭ އިން ފޮނުއްވާފައިވާ ކޮމެންޓްތަކާއި، ކޮމެންޓު ދިރާސާ ކޮށްލުން. އަޅުގަނޑު ކުރީ ބައްދަލުވުން ނިންމާލިއިރު ފާހަގަކޮށްލެވުނު ޚިޔާލަކީ ޤައުމީ ތަރައްޤީ ކޮމިޓީގައި މިފަހަރު މި ދައުރުގައި ބަދަލުވެގެން އައި އިރު އިތުރަށް ހިމެނިވަޑައިގެންނެވި މެންބަރުންނާ އެއްކޮށް މި މަޝްވަރާ ކުރިއަށް ގެންދިއުމަށް. އެއީ ކުރީގެ އެމް.އެމް.އޭގެ ކޮމެންޓު އައި އިރު، ކުރީގެ ތަރައްޤީގެ ކޮމިޓީން އިން މަޝްވަރާތަކެއް ވަނީ ކޮށްފައި. އެހެންވީމާ، އަޅުގަނޑުމެން އެމް.އެމް.އޭ އިން އެ ކޮމެންޓުތައް ރިވިއު ކުރާއިރު ވީހާވެސް ގިނަ އަލަށް މި ކޮމިޓީ އަށް ގުޅިވަޑައިގެންނެވި މެންބަރުން ތިއްބެވުމަކީ އެދެވިގެންވާ ކަމެއް ކަމަށް ވާތީ އަޅުގަނޑުމެން މިދިޔަ ބައްދަލުވުމުގައި ނިންމާފައި ވާނީ މިއަދުގެ ބައްދަލުވުމުގައި އެ ގޮތަށް ކުރިއަށް ގެންދަން. އަޅުގަނޑުމެން މިހާރު އެކްސްޕެކެޓު މި ކުރަނީ ދެން ތިއްބެވި ބޭފުޅުން ވެސް ވަރަށް އަވަހަށް ވަޑައިގަންނަވާނެ ކަމަށް. މި ވަގުތު ބޭފުޅަކު އެއްޗެއް ވިދާޅުވާން އޮތް ކަމަށް ވަންޏާ ފުރުޞަތު އަރުވަން. ޢީސަ.
ކެނދިކުޅުދޫ ދާއިރާގެ މެންބަރު އަޙްމަދު ޢީސާ ވާހަކަދެއްކެވުން:

އަޅުގަނޑު ހަމަ ދަންނަވާލަން ބޭނުންވަނީ އަޅުގަނޑުމެން ޕްރީ ސްކޫލް، މާފުކުރައްވާ. ދަރިވަރުންގެ ލޯނު ދިނުމާ ބެހޭ ބިލެއް އަޅުގަނޑުމެން މި ތަނުގެ ކޮމިޓީގައި، ކުރީގެ ކޮމިޓީގައި ވެސް މަސައްކަތްތަކެއް ކޮށް އަޅުގަނޑުމެން ކުރި މަސައްކަތަށް އެމް.އެމް.އޭ އިން ދެއްވާފައި އޮތް ކޮމެންޓަށް ބަލާއިރުގައި އަޅުގަނޑުމެންނަށް މި ބިލައިގެން ކުރިއަށް ނުދެވޭނެ ކަމަށް އެންމެ ފަހު ބައްދަލުވުމުގައި އަޅުގަނޑުމެން ނިންމާފައި އަޅުގަނޑަށް ގަބޫލުކުރެވިފައި އޮތީ. ދެން އެ ބިލު މަޖިލީހަށް ހުށަހެޅި ޢިއްޒަތްތެރި މެންބަރާ ވާހަކަ ދައްކައިގެން އެމް.އެމް.އޭގެ ކޮމެންޓްސް އެ ބިލުގައި ހިމެނޭނެ އެއްވެސް އުސޫލެއް އޮތްތޯ އަޅުގަނޑު މަސައްކަތް ކުރަމުން މި ދަނީ. ތި ބޭފުޅުންގެ އިޢުތިރާޟެއް ނެތް ކަމަށް ވަންޏާ އަޅުގަނޑު ހުށަހަޅަން އެ ޢިއްޒަތްތެރި މެންބަރަކަށް ފުރުޞަތެއް ދެއްވަން. (ވަގުތުކޮޅަކަށްފަހު) އާދެ، އަޅުގަނޑު ދަންނަވާލީ އަޅުގަނޑުމެން އެންމެ ފަހުން ބޭއްވި ކޮމިޓީ ބައްދަލުވުމުގައި ދަރިވަރުންނަށް ލޯނު ދިނުމާ ބެހޭ ބިލަށް އެމް.އެމް.އޭ އިން ހުށަހަޅާފައި އޮތް ކޮމެންޓްސް، އެ ކޮމެންޓު ފެނުނީމަ އަޅުގަނޑަށް ގަބޫލުކުރެވިފައި މި އޮތީ އެ ކޮމެންޓްސް ބިލުގައި ހިމެނޭ ގޮތަށް ބިލު ބަދަލު ކުރުމަކީ އެއީ ކޮމިޓީ މަރުޙަލާގައި އުނދަގޫ ކަމަކަށް ވެދާނޭ. ދެން އެހެންނަމަވެސް، އެ ބިލު މަޖިލީހަށް ހުށަހެޅި ޢިއްޒަތްތެރި މެންބަރާ އަޅުގަނޑު ވާހަކަ ދައްކާލީމަ، ޢިއްޒަތްތެރި މެންބަރު ވިދާޅުވި އެމް.އެމް.އޭ އިން ހުށަހަޅާފައި ހުރި ކޮމެންޓްސް ހިމެނޭ ގޮތަށް އެ ބިލުގެ މައިގަނޑު އުސޫލު ގެއްލުވައިނުލާ ބަދަލު ކުރުމުގެ ފުރުޞަތެއް އެބަ އޮތޭ. ދެން މި ކޮމިޓީގެ ޢިއްޒަތްތެރި މެންބަރުން އިޢުތިރާޟު ނުކުރައްވާ ކަމަށް ވަންޏާ އަޅުގަނޑު ވަރަށް އެދެން މިއަދުގެ ޖަލްސާގައި އެ ބިލު އިހަށް ބަހުސް ކުރުން މަޑުކޮށްލާފައި ޢިއްޒަތްތެރި މެންބަރު އެ ބިލު ބަދަލުކޮށްލަން ބޭނުންވަނީ ކޮން އުސޫލަކަށްތޯ ބައްލަވާފައި، އެ ފުރުޞަތެއް އެ ޢިއްޒަތްތެރި މެންބަރަށް ދެއްވިއްޔާ އަޅުގަނޑަށް ހީވަނީ އެ ބިލު ކޮމިޓީން ބޭރުނުކޮށް އަޅުގަނޑުމެންނަށް ފަހަރެއްގައި ކުރިއަށް ގެންދާނެ މަގެއް ފެނުމުގެ ފުރުޞަތު އެބައޮތް ހެން. އެހެންވީމާ، އެ ކަމަށް އަޅުގަނޑު އެދޭ ވާހަކަ ދަންނަވާލީ. 
ރިޔާސަތުން ވާހަކަދެއްކެވުން:

އާދެ، ޝުކުރިއްޔާ އީސަ ތި ދެއްވި ޚިޔާލަށް. އަޅުގަނޑު ހިތަށްއަރަނީ އެހެންކަމަށް ވަންޏާ އެ ބިލު ތައްޔާރު ކުރެއްވި މެންބަރު ނަޝީދު، އަޅުގަނޑުމެންނާ ބައްދަލުކޮށް އަޅުގަނޑުމެންގެ ކޮމިޓީގައި ބައިވެރިވެ ވަޑައިގަންނަވަން ކޮންމެވެސް ދެން އަންނަ މި އަންނަ ހޯމަ ދުވަހު ވަޑައިގަންނަވައިފި ކަމަށް ވަންޏާ، ވަޑައިގެންދެއްވައިފި ކަމަށް ވަންޏާ އަޅުގަނޑުމެންނަށް އެ މައްސަލަ މަޝްވަރާ ކޮށްލެވޭނެ ދެއްތޯ. މަޝްވަރާ ކޮށްލާފައި އޭރުން އެ ކުރައްވާ މަސައްކަތެއް ހުރިހާ މެންބަރުންނަށް ވެސް އެނގިވަޑައިގަންނަވައިގެން މެންބަރުންގެ ޚިޔާލާ އެއްކޮށް ކޮށްލެވިދާނެއޭ. އެހެންކަމަށް ވަންޏާ އަޅުގަނޑު އެއަކު މައްސަލަ އެއް ނެތް އެހެން ބޭފުޅުންނާ ދޭތެރޭގައި ޚިޔާލެއް އޮތް ކަމަށް ވަންޏާ ވިދާޅުވޭ. ނާޒިމް.

ތުޅާދޫ ދާއިރާގެ މެންބަރު ނާޒިމް ރަޝާދު ވާހަކަދެއްކެވުން:

ޝުކުރިއްޔާ ޢިއްޒަތްތެރި މުޤައްރިރު. އަޅުގަނޑު ވެސް ދެންމެ ޢީސަ އެ ދެއްކެވި ވާހަކަފުޅަށް ތާއީދު ކުރަން. އަޅުގަނޑަށް ހީވަނީ ހަމަ ޢިއްޒަތްތެރި މެންބަރުގެ ޚިޔާލު ހޯދުން ވަރަށް މުހިއްމު ކަންނޭނގެ. އެއީ އެހެން ނޫނީ ބިލު އަޅުގަނޑުމެން އަޅުގަނޑުމެން އަމިއްލަ އަށް މިކަން ޢިއްޒަތްތެރި މެންބަރުގެ ޚިޔާލު ނުހޯދާ ކުރަން އުޅެފިއްޔާ މުޅިން އޮޅުންބޮޅުވާ ގޮތް ވެދާނެ ކަންނޭނގެ. އެހެންވީމާ، ޢިއްޒަތްތެރި މެންބަރުގެ ޚިޔާލު ހޯދާލާފައި ދެން ކުރިއަށް ދާންވީ ގޮތް ފަސޭހަ ވާނެ ކަމަށް އަޅުގަނޑަށް ވެސް ފެންނާތީ އަޅުގަނޑު އެ ޚިޔާލަށް ތާއީދު ކޮށްލަން. 
ތިމަރަފުށި ދާއިރާގެ މެންބަރު މުޙައްމަދު މުޞްޠަފާ ވާހަކަދެއްކެވުން:

ޝުކުރިއްޔާ. އަޅުގަނޑު 3 ޖަލްސާއަކަށް ވެސް ނާދެވޭ އަޅުގަނޑު ރާއްޖެ އިން ބޭރުގައި ހުރުމުގެ ސަބަބުން. ދެން ދެންމެ ކެނދިކުޅުދޫ ދާއިރާގެ ޢިއްޒަތްތެރި މެންބަރު އެ ވިދާޅުވި ގޮތަށް، އަޅުގަނޑަކަށް އެއްގޮތަކަށް ވެސް ނޭނގެ ބިލު ކުރިއަށް ނުގެންދެވޭނެ ކަމަށް އެމް.އެމް.އޭ އިން ވިދާޅުވެފައި އޮތް އެއްޗަކާ ހަވާލާދީ ބިލު ކުރިއަށް ނުގެންދެވޭނެ ކަމަށް އެ ވިދާޅުވާ ވިދާޅުވުމަކީ ކޯއްޗެއްކަން އަޅުގަނޑަކަށް ސާފެއް ނުވޭ. އެހެންވީމާ، މީގެ ވޭތުވެދިޔަ 3 ޖަލްސާގެ ކަންކަން ހިނގާ ދިޔަ ގޮތް ކުޑަކުޑަ ނަމަވެސް މަޢުލޫމާތެއް އަޅުގަނޑަށް ބޭނުން ވާތީވެ، އެ ވާހަކަ ދަންނަވާލީ. ޝުކުރިއްޔާ. 

ރިޔާސަތުން ވާހަކަދެއްކެވުން:

އާދެ، ޝުކުރިއްޔާ މުސްޠަފާ. ރަނގަޅު ވާހަކަފުޅެއް. މި ވޭތުވެދިޔަ ދެ ޖަލްސާގައި ޙަޤީޤަތުގައި މި ވާހަކަ ދެކެވުނީ. ދެން ފުރަތަމަ ޖަލްސާ އެއީ ކޮމިޓީގެ އިދާރީ މަސައްކަތުގެ ޖަލްސާ އެއް. ދެން މި ދެ ޖަލްސާ ޚާއްޞަކޮށް، 3 ވަނަ ޖަލްސާގައި ވެސް އަޅުގަނޑުމެންނަށް ވާހަކަ ދައްކާ ލެވިފައި މި އޮތީ ބަލާލެވިފައި މި އޮތީ ދަރިވަރުންގެ ލޯނުގެ ބިލަކީ މިދިޔަ ދައުރުގައި ވެސް ޤައުމީ ތަރައްޤީ ކޮމިޓީގައި މަޝްވަރާ ކުރަމުން ގެންގޮސް 15 ވަނަ މާއްދާގެ (ށ) އާ ހަމައަށް ހަމަ އެޑިޓޯރިއަލް އިޞްލާޙުތަކެއް ގެނެވިފައި ވާ ބިލެއް. ދެން އެހާ ހިސާބަށް އާއިރު ކޮމިޓީގެ ފަރާތުން ބައެއް ބޭފުޅުންނާ ބައްދަލު ވެސް ކުރެވިފައި ވޭ. އެންމެ ޚާއްޞަކޮށް އެމް.އެމް.އޭގެ ބޭފުޅުންނާ، އިސް ބޭފުޅުންނާ ބައްދަލުކުރި، ގަވަރުނަރާއި އަދި އެހެންވެސް އިސް ބޭފުޅުންނާ ބައްދަލުކުރެވިފައި ވަނީ އެ ކޮމިޓީގެ ފަރާތުން. ކުރީގެ ކޮމިޓީގެ ފަރާތުން. ދެން އެމް.އެމް.އޭގެ ފަރާތުން ބައްދަލުވުމަށް ވަޑައިގެންނެވިއިރު އަދި އޭގެ ކުރިން ވެސް ހުށަހަޅުއްވާފައި ވޭ ދެ ލިޔުމެއް. އެ ދެ ލިޔުން އަޅުގަނޑުމެން ކުރީ ބައްދަލުވުމުގައި ދިރާސާ ކުރީ. ދެން އޭގައި ވަރަށް މައިގަނޑު ނުކުތާތަކެއް އެބަ ހުރޭ މި ބިލުގައި ވާ މައިގަނޑު ކަންތައްތަކާއި ތަޢާރުޟު ވާ، ދެން މި ބިލު މި އޮތް ގޮތަށް ޤާނޫނަކަށް ހެދިއްޖެ ކަމަށް ވަންޏާ ދިމާވެދާނެ މައްސަލަތަކާ ބެހޭ ގޮތުން ނުކުތާތަކެއް ފާހަގަކުރައްވާފައި ވޭ. އެެހެންވީމާ، އެ ދެ އަޅުގަނޑުމެންނަށް މި ކޮމިޓީއަށް އޭރު ފެނުނީ އެމް.އެމް.އޭގެ ލަފަ އާ މިހާރު ބިލު އޮތް ގޮތާއި ދޭތެރޭގައި ވަރަށް ބޮޑު ތަފާތުތަކެއް އެބަހުރެއޭ. އެހެންކަމަށް ވުމާއެކު މީގައި ދެން ހައްލެއް ހޯދުމަށްޓަކައި އަޅުގަނޑުމެން މަޝްވަރާ ކޮށްލިއިރު މި ބިލެއް އަނބުރާ ނުއެއް ގެންދެވޭނެ މެންބަރަކަށް. މެންބަރަކަށް އަނބުރާ ނުއެއް ގެންދެވޭނެ. އެހެންކަމަށް ވަންޏާ މި ބިލުގެ މަސައްކަތާ މި ބިލު ކުރިއަށް ގެންދިއުމާ ދޭތެރޭގައި މި ކޮމިޓީގެ ފަރާތުން އެއްޗެއް ބުނަން އެބަޖެހޭ. އެހެންކަމަށް ވާއިރު ކޮމިޓީގެ ފަރާތުން ބިލު ކުރިއަށް ގެންދާނީ އެމް.އެމް.އޭގެ މަޝްވަރާގެ އަލީގައި ކަމަށް ވަންޏާ ޙަޤީޤަތުގައި މި ބިލު ޙަޤީޤަތުގައި ވަރަށް ބޮޑަށް ބަދަލުވެގެންދާނެ. އެ ގޮތުން ޢީސަ ދެންމެ ފާހަގަކުރެއްވި ދެން ކުރީދުވަހު ވެސް މަޝްވަރާ ކޮށްލެވިފައި އޮތް ކަމެއް އެއީ އެމް.އެމް.އޭގެ ޚިޔާލު މިހެން ތަފާތު ކަންތަކެއް ހުރީމަ ބިލު ހުށަހެޅުއްވި މެންބަރުގެ ޚިޔާލުފުޅަކީ ކޮބައިތޯ ބަލައިލުން ނުވަތަ އެ މަނިކުފާނާ ބައްދަލުކޮށްލުމަށް ނުވަތަ މަޝްވަރާ ކޮށްލުމަށް ވާހަކަ ދެކެވިފައި ވަނީ. މިހާރު އަޅުގަނޑުމެންނަށް ކުރީ ދުވަހު އިދާރީ މޭޒުން ދެއްވި ޑޮކިއުމަންޓުތަކުގެ ތެރޭގައި ހިމެނޭނެ އެމް.އެމް.އޭގެ ފަރާތުން 1 ޑިސެމްބަރު 2009 ގައި ފޮނުއްވާފައި ވާ ސިޓީ އެއް އިނގޭތޯ. އެ ސިޓީ އާ އެކު އެޓޭޗު ކުރެވިފައި މި ވަނީ އަޅުގަނޑުމެން މި ވާހަކަ ދައްކާ ކޮމެންޓުތައް. އޭގެތެރޭގެ އެއް ލިޔުމަކީ އެހެން ޤައުމުތަކުގައި ދަރިވަރުން ކިޔެވުމަށް ދެވޭ ލޯނު ދިނުމަށް ހަމަޖެހިފައިވާ ގޮތްތަކާ ބެހޭ ޚުލާސާ އެއް. އެކަމަކު އަޅުގަނޑުމެން މަޝްވަރާ މި ކުރަނީ ދެން އޮތް ޑޮކިއުމަންޓް، އޭގެ މުހިއްމު ޑޮކިއުމަންޓު. އެއީ ރައްޔިތުންގެ މަޖިލީހަށް ހުށަހަޅުއްވާފައި ވާ ދަރިވަރުންގެ ލޯނާ ބެހޭ ގޮތުން 1 ޑިސެމްބަރު 2009 ގައި އެމް.އެމް.އޭގެ ފަރާތުން ހުށަހަޅުއްވާފައި ވާ ކޮމެންޓްތަކެއް…. އެ ކޮމެންޓްތަކުގެ ވާހަކަ ދެން އެކި މެންބަރުން ކުރީ ދުވަހުގެ ޖަލްސާގައި ފާހަގަކުރައްވާފައި ވޭ. މި ލިޔުން ހުރިހާ ބޭފުޅުން ނަންގަވައިފިއްޔާ އަޅުގަނޑަށް، މިއީ އަޅުގަނޑުމެން މިހާރު އެމް.އެމް.އޭގެ ޚިޔާލު ކަމަށް ބަލައިގެން މި އުޅޭ ލިޔުމަކީ އިނގޭތޯ. ދެން މީގައި ވާ ބުލެޓް ޕޮއިންޓުތަކަށް ބަލާއިރު އެބަ ހުރޭ މި ބިލު މިހާރު އޮތް ގޮތުން ބައްޓަން ކުރެވިފައި ނުވަތަ ޢިބާރާތް ކުރެވިފައި އޮތް ގޮތުން ޤާނޫނެއްގެ ސިފައިގައި ވަންޏާ ބޭންކިންގެ ދާއިރާއަށް ވެސް ދިމާވެދާނެ ގޮންޖެހުންތަކަކާ، އަދި މި ބިލަކީ ޕްރެސިޑެންސަކަށް ވެގެން ހިނގައިދާނޭ. އިޖުތިމާޢީ މިފަދަ އެހެން ހާލަތަކަށް ވެސް. އަނެއްކާ ފައިސާ ބޭނުންވެއްޖެ ހިނދެއްގައި މިފަދަ ބިލުތަކެއް ހަމަ އައުމަކީ އެކަށީގެންވާ ކަމެކޭ. އެހެންކަމަށް ވަންޏާ ވަރަށް ގިނަ ދަތިތަކެއް އަދި ގޮންޖެހުންތަކެއް ދިމާވާނޭ. މި ގޮތަށް މި ބިލު މި ދެންނެވީ އެމް.އެމް.އޭގެ ނުކުތާތަކެއް ހުރީމަ އަޅުގަނޑު އަމާޒުކޮށްގެން ހުރީ އެމް.އެމް.އޭގެ ގިނަ ބޭފުޅުން ވަޑައިގެންނެވީމަ އެމް.އެމް.އޭގެ ޚިޔާލުތައް ވަކިވަކިން އަޅުގަނޑުމެން ހަމަ މަޝްވަރާ ކޮށްލާފައި ގެންދިއުން ރެކޯޑަށްޓަކައި ވެސް އިނގޭތޯ. އެހެންވީމާ، މިހާރު ޙަޤީޤަތުގައި އެބަ ތިއްބެވި މި ތާނގައި އަޅުގަނޑު ދަންނަވާފާނަން. ރާމިޒާއި ޝިޔާމާ ނެތީ. އެކަމަކު ދެން އަލަށް ވަޑައިގެންނެވި ބޭފުޅުން ތިބުމާ އެކު އަޅުގަނޑުމެންނަށް ޙަޤީޤަތުގައި މިއަދު މަސައްކަތް ގެންދެވޭނެ ކަމަށް އަޅުގަނޑަށް ފެންނަނީ އިނގޭތޯ. ނާޒިމް. 

ތުޅާދޫ ދާއިރާގެ މެންބަރު ނާޒިމް ރަޝާދު ވާހަކަދެއްކެވުން:

މި ބިލުގެ މަސައްކަތް އަދި ކުރިއަށް ނުގެންދެވުނަސް އަޅުގަނޑަށް ހީވަނީ އަޅުގަނޑުމެން ކުރީ ދުވަހު ނިންމާފައި އޮންނާނެ އެމް.އެމް.އޭ އިން ފޮނުއްވާފައި އޮތް މިހިރަ ޕޮއިންޓުތައް އަޅުގަނޑުމެން ޕޮއިންޓު ބައި ޕޮއިންޓު ޑިސްކަސް ކޮށްލާ ގޮތަށް. އަޅުގަނޑަށް ހީވަނީ އަޅުގަނޑުމެން މި ބައްދަލުވުމުގައި އެކަން ކުރެވިދާނެ ކަންނޭނގެ. އެހެންވީމާ، ވަރަށް ރަނގަޅު އިނގޭތޯ. ޝުކުރިއްޔާ އިނގޭތޯ. 
ތިމަރަފުށީ ދާއިރާގެ މެންބަރު މުޙައްމަދު މުސްޠަފާ ވާހަކަދެއްކެވުން:

އާދެ، އަޅުގަނޑު އަދި މި ބިލަކަށް އެމް.އެމް.އޭގެ މުޅި ލިޔުމަކަށް ބަލައެއް ނުލަން. އެކަމަކު މީގެ ސުރުޚީ އިން ކޮންމެވެސް ވަރަކަށް އެއްޗެއް ވިސްނިއްޖެ. އަޅުގަނޑު ވެސް ގަބޫލުކުރަން އެބަޖެހޭ އެއްވެސް ދުނިޔޭގެ އެއްވެސް ތަނެއްގައި ބޭންކިންގައި ނޯވޭ ކަންނޭނގެ ވަކި ކަމަކަށް މިސާލަކަށް ދަރިވަރުންގެ ލޯނު ކަހަލަ އެއީ ކޮމާޝަލް ބޭންކުތަކުން ޢާއްމުކޮށް މި އިންނަނީ އެ ބޭންކިންގ ޤާނޫނުގެ ތެރެއިން ލާފައި މިކަހަލަ ލޯނުތަކަށް ދެވޭ ކަހަލަ ގޮތަކަށް ދުނިޔޭގެ ހުރިހާ ތަންތާ ވެސް މި އިންނަނީ. އެހެންވީމާ، އަޅުގަނޑު ވެސް ހަމަ އެމް.އެމް.އޭގެ މި ޚިޔާލާ ދޭތެރޭގައި ހަމަ ވަރަށް ބޮޑަށް ހަމަ އެއްގޮތް ވޭ. މިހާރު އަޅުގަނޑުމެންގެ ކުރިމަތީގައި މިހާރު މަޖިލީހުގައި ބަހުސް ކުރެވެމުން މި ދަނީ ބޭންކިން ބިލެއް. އެ ބިލުން ވެސް ހަމަ އެބައޮތް ކަވަރު ކޮށްދޭ ވަރަށް ގިނަ ކަންތައްތައް. އަޅުގަނޑު ހަމައެކަނި ކުރަން ޖެހޭނެ ކަމަކީ އަޅުގަނޑަށް ހީވަނީ ދިވެހިރާއްޖޭގައި ލޯނު ލިބުމުގެ ފުރުޞަތު އުމުރުން 18 ވެއްޖެ ކޮންމެ މީހަކީ އެ ލޯނު ލިބުމުގެ ފުރުޞަތު އޮތް މީހެއް ކަމުގައި ވާން ޖެހޭނެ. އޭގެތެރޭގައި ކޮމާޝަލް ލޯނުތަކާއި، ދަރިވަރުންނާއި ސްކޫލް، އެޑިއުކޭޝަނަށް ބޭނުންވާ ލޯނުތަކާއި، މި ކަހަލަ ހުރިހާ ލޯނުތަކެއް އަޅުގަނޑަށް ހީވަނީ ހަމަ އެ ޤާނޫނުގެ ތެރޭގައި ކަވަރު ކުރެވިދާނެހެން. ވީމާ، މަޖިލީހުން އެ ވިދާޅުވާ ގޮތަށް ހަމަ ކޮންމެ ކަމަކަށް ހަމަ ފަރުދީ ނަމެއްގައި އައިއްސަ ބިލެއް ހުށަހަޅާ، ޤާނޫނެއް ހަދަން ވެއްޖެއްޔާ އަޅުގަނޑަށް ހީވަނީ ވަރަށް ބޮޑު އޮޅުންގަނޑަކަށް ވެ ހަމަ އޮޅުންބޮޅުމަކަށް ވެދާނެހެން. އެއީ މި އެކި ސިފަސިފާގައި މި އަންނަނީ ހަމަ އެކައްޗެއް މި އަންނަނީ. އެހެންވީމާ، އަޅުގަނޑު ވެސް ތާއީދުކުރަނީ ހަމަ މި އަސްލު މި ބިލަކީ ކުރިއަށް ގެންދަންޖެހޭ ބިލެއް ކަމަށް އަޅުގަނޑަކަށް ވެސް ނުފެނޭ. ސަބަބަކީ، އަޅުގަނޑުމެންގެ ކުރިމަތީގައި މިހާރު އެ އޮތީ ބޭންކިންގ އާ ބެހޭ ޤާނޫނެއް އޮތީމަ މި ދެންނެވި ސަބަބުތަކާ ހުރެ. ޝުކުރިއްޔާ. 
ކޮމަންޑޫ ދާއިރާގެ މެންބަރު ޙުސައިން ވަޙީދު ވާހަކަދެއްކެވުން:

އާދެ! ޝުކުރިއްޔާ. ދެންމެ ހުށަހެޅުއްވި ހުށަހެޅުމަކާ ގުޅިގެން އަޅުގަނޑަށް ފެންނަ އެއްޗެއް ދަންނަވާލަން. މިހާރު އެމް.އެމް.އޭ އިން އަޅުގަނޑުމެންނަށް ފޮނުވާފައި މިހިރަ މަޢުލޫމާތުގެ ތެރޭގައި އަޅުގަނޑުމެން މިތާގައި ކޮމިޓީގައި އެއްދުވަސް ދުއްވާލާފައި މި ގޯތުރޫ ކުރުމަށް ވުރެ އަޅުގަނޑަށް ހީވަނީ އަޅުގަނޑު ދެންމެ ވާހަކަ ދައްކާފައި މި ބިލު ހުށަހެޅުއްވި ޢިއްޒަތްތެރި މެންބަރުން މި ތަނަށް ވަޑައިގަންނަވަން ދަޢުވަތު ދެއްވަން. އެހެންވީމާ، އެ މަނިކުފާނަށް އެމް.އެމް.އޭގެ އަޅުގަނޑުމެންނަށް މި ފޮނުއްވާފައި އޮތް ކަރުދާސް ފޮނުއްވާފައި ދެތިން ދުވަހެއްގެ ފަހުން ބައްދަލުކޮށްލާފައި އަޅުގަނޑުމެން އެންމެން އެއްކޮށް އެ ކަމާ އުޅެފިއްޔާ އެކަން ނިމޭނެ. އެހެންވީމާ، މިއަދު އެހެން މަސައްކަތަކައިގެން ކުރިއަށް ދެވޭނޭ. އެކަމަކު މިއަދު އަޅުގަނޑުމެން މި ގޯތުރޫ ކުރުމުގެ މާބޮޑު މާނަ އެއް ނެތީމަ އަޅުގަނޑު ދަންނަވާލީ. 

ކެނދިކުޅުދޫ ދާއިރާގެ މެންބަރު އަޙްމަދު ޢީސާ ވާހަކަދެއްކެވުން:

އަޅުގަނޑު ވެސް ޙަޤީޤަތުގައި އަޅުގަނޑު ވެސް ދަންނަވަން އުޅުން ވާހަކަ އަކީ ހަމަ ޙުސައިން ވެސް އެ ވިދާޅުވި ވާހަކަ. އަޅުގަނޑު އަމިއްލަ، ދެން ތި ބޭފުޅުން އިޢުތިރާޟު ނުކުރައްވާ ނަމަ އަޅުގަނޑު އަމިއްލަ ހައިސިއްޔަތުން މި ބިލު ހުށަހެޅުއްވި ޢިއްޒަތްތެރި މެންބަރަށް އެމް.އެމް.އޭ އިން ފޮނުއްވާފައި އޮތް ޑޮކިއުމަންޓުގެ ކޮޕީއަކާ އެއްޗެހި ހަވާލުކޮށްފައި ވީ. އެ ބޭފުޅާ ވިދާޅުވި 2 ދުވަހެއްގެ ތެރޭގައި އެ ދިރާސާ ކޮށްލާފައި ތިމަންނަ ބަލައިލާފައި ތިމަންނަ ބުނެދޭނަމޭ އެ ބިލުގެ މަޤުޞަދު ނުގެއްލޭ ގޮތަށް އެ ބަދަލުކުރެވޭނެ ގޮތް. ތިމަންނަ މިހާރު ކޮންމެވެސް ވަރަކަށް އެ ބަލައިލާފީމޭ. އެ ގޮތަށް އެކަން ކުރިއަށް ގެންދެވިދާނޭ. ދެން ޢިއްޒަތްތެރި މެންބަރުން އެދިވަޑައިގަންނަވާ ކަމަށް ވަންޏާ އެ ބިލު ހުށަހެޅުއްވި ޢިއްޒަތްތެރި މެންބަރު ހުންނެވީ ކޮމިޓީއަށް ވެސް ހާޒިރުވެ ވަޑައިގަންނަވަން ތައްޔާރަށް. އަޅުގަނޑަށް ހީވަނީ ޢިއްޒަތްތެރި މެންބަރަށް ދެތިން ދުވަހެއްގެ ފުރުޞަތެއް ދެއްވާފައި އަޅުގަނޑުމެން ކޮމިޓީ އަަށް އަންނަން ދަޢުވަތު ދެއްވުން ބުއްދިވެރިހެން. އޭރުން އެ ބޭފުޅާ އެ މަސައްކަތް ފުރިހަމަކޮށްލައިގެން ވަޑައިގެންނެވޭނެ. އެހެންވީމާ، އެ ވާހަކަ އަޅުގަނޑު މި ދެންނެވީ. އެހެންވީމާ، މިއަދު އަޅުގަނޑަކަށް ގަބޫލެއް ނުކުރެވޭ އަޅުގަނޑަކަށް ނުފެނޭ މިއަދު އަޅުގަނޑުމެން އަނެއްކާ އެމް.އެމް.އޭގެ ކޮމެންޓަށާއި އެ ބިލަށް ބަހުސް މި ތަނުގައި ކޮށް ވަގުތު ނަގާލުމުގެ ބޭނުމެއް އޮތް ކަމަކަށް. އޭގެ ބަދަލުގައި ޕްރީ ސްކޫލް ބިލަށް ބަހުސް އަޅުގަނޑުމެން ފެށުމަކީ އަޅުގަނޑަށް ހީވަނީ ވަގުތު ސަލާމަތް ކުރުމުގެ ގޮތުން މުހިއްމު ކަމެއްހެން. ޝުކުރިއްޔާ. 
ރިޔާސަތުން ވާހަކަދެއްކެވުން:

ޝުކުރިއްޔާ ޢީސަ. އަޅުގަނޑަށް ފެންނަނީ ދެން އެމް.އެމް.އޭގެ ކޮމެންޓުތަކަށް ވާހަކަ ދެކެވުނުއިރު އަޅުގަނޑު ހަމަ ދެން އެދެނީ މިހާރު ވަގުތުކޮޅެއް ނަގާފައި މީތި ހަމަ މީގައި ހުރި 9 ޕޮއިންޓު ޖުމްލަ ގޮތެއްގައި މި ވަނީ އިނގޭތޯ. އޭގައި ހުރި މުހިއްމު ކަންތައް ފާހަގަކޮށްލާފައި ބަހުސަކަށް ނުގޮސް ހަމަ އަލިއަޅުވާލާފައި މައިގަނޑު ނުކުތާތަކަކީ ކޮބައިކަން އަސްލު ބުނެލަން. ދެން އޭރުން ހޯމަ ދުވަހު ދެން އަންނަ ހޯމަ ދުވަހު ކުޅުދުއްފުށީ ދެކުނު ދާއިރާގެ މެންބަރު ނަޝީދާ އެކު އަޅުގަނޑުމެން ބައްދަލުވާއިރު އަޅުގަނޑުމެންގެ ތެރޭގައި އަލަށް ވަޑައިގެންނެވި ބޭފުޅުން ވެސް މި ކޮމެންޓު ރިވިއު ކުރެވިފައި ހުންނާނެ ކަމަށް އަޅުގަނޑަށް ފެންނާތީ. އެހެންވީމާ، އަޅުގަނޑު ހުރިހާ ބޭފުޅުންގެ އަރިހުގައި ރިކްއެސްޓު ކޮށްލަން އެ ޑޮކިއުމެންޓު ނަންގަވަން. މީގެ ބްލެޓުތަކުގައި އެބަހުރި، މީގެ މައިގަނޑު ނުކުތާތަކުގައި ނަންބަރު ޖައްސަވާފައި ބްލެޓުތަކުގައި ނަންބަރު ނުޖައްސަވާ ހުރީމާ، އަޅުގަނޑު ހަމަ އިދާރީ ފަސޭހަައަކަށް. އެއީ ވާހަކަފުޅު ދައްކަވާއިރު އެ ބްލެޓުގެ ނަންބަރަށް ރިފަރ ކުރައްވަން ފަސޭހައަކަށް އަޅުގަނޑު ހަމަ ދަންނަވާލަން ހުރިހާ ބޭފުޅުން ނަންގަވައިދެއްވާށޭ އެމް.އެމް.އޭގެ މި ކޮމެންޓްސް. އެއީ ސުރުޚީއަކަށް އޮންނާނީ ރައްޔިތުންގެ މަޖިލީހުގެ ހދ.ކުޅުދުއްފުށި ދެކުނު ދާއިރާގެ މެންބަރު އަލުއުސްތާޛު މުޙައްމަދު ނަޝީދު، ރައްޔިތުންގެ މަޖިލީހަށް ހުށަހަޅުއްވާފައި ވާ ދަރިވަރުންގެ ލޯނުގެ ބިލާ ބެހޭ. ދެން 1 ޑިސެމްބަރު 2008. މީގައި ޝަޕޯ ނުވަތަ ތަޢާރުފު ބައި އޮވެފައި ދެން މި އޮތީ 1 ވަނަ ނުކުތާ. 1 ވަނަ ނުކުތާގެ ފަހަތުގައި ދެ ބްލެޓެއް. އަޅުގަނޑު އެ އަށް ހަމަ 1.1، 1.2 މި ގޮތަށް. ދެވަނަ ނުކުތާގެ ދަށުން ވެސް ހަމަ ބްލެޓް. 1 ބްލެޓް އޮވެފައި. 3 ވަނަ ނުކުތާގެ ދަށުން 1، 2، 3. 5 ވަނަ ނުކުތާގެ ދަށުން ވެސް ދެ ބްލެޓް. މީގެ އެންމެ މުހިއްމު ގިނަ ނުކުތާތަކެއް މި އަންނަނީ 9 ގައި، ފާހަގަކޮށްލަންޖެހޭ. 9 ވަނަ ނުކުތާގެ ދަށުން 1، 2، 3، 4، 5، 6، 7. 7 ބުލެޓު. ދެން މި ޑޮކިއުމެންޓުގައި މައިގަނޑު ކަންތަކަށް ފާހަގަކުރައްވާފައި ހުރީ ދެން ބައެއް ބޭފުޅުން މީގެ ކުރިން ވެސް ފާހަގަކުރެއްވި އެއް ކަމަކަށް އެއްވަނަ ޕޮއިންޓުގެ ދެވަނަ ބުލެޓުގައި ފަހު ޕެރެގެރާފުގައި މި ވިދާޅުވަނީ، ނުވަތަ ދެވަނަ ބުލެޓުގައި މި ވިދާޅުވަނީ، ރާއްޖޭގައި ޢާއްމުކޮށް ޤާއިމުކުރެވިފައި ވާ މިނިވަން ވިޔަފާރީގެ ސިޔާސަތާ މެދު އިންވެސްޓަރުން ކުރާ އިތުބާރަށް އިތުރަށް ނޭދެވޭ އަސަރުކޮށް ފޮރިންގ އިންވެސްޓަރުން ރާއްޖޭގެ އެކި އިންޑަސްޓްރީތަކުގައި ޚާއްޞަކޮށް ބޭންކިންގ އިންޑަސްޓްރީގައި އިންވެސްޓު ކުރުމަަށް ފަސްޖެހުމަކީ އެކަށީގެންވާ ކަމެއް ކަމަށް ބުނެވިދާނެ ޖާގަ އެބަ އޮތް ކަމަށް ފެނިވަޑައިގަންނަވާ ވާހަކަ. ދެން ދެވަނަ ނުކުތާގައި ވިދާޅު ވަނީ، މި ބިލަކީ ޕްރެސިޑެންޓެއް ކަމަށް ވެގެންދާނެ ކަމަށް ފެނިވަޑައިގަންނަވާ ކަމަށް. އޭގައި ވިދާޅު ވަނީ، ކުރިމަގުގައި ސަރުކާރުގެ އިޖުތިމާޢީ ނުވަތަ އެހެން ސިޔާސަތުތައް ވެސް ތަންފީޛު ކުރެއްވުމުގައި އިތުރަށް ވެސް ބޭންކުތަކާއި އަދި އެހެނިހެން މާލީ ވިޔަފާރިތަކާއި މި ނޫން ވެސް އިންޑަސްޓްރީތަކުގައި ވެސް ބޮޑެތި ފައިދާ ވާ ވިޔަފާރިތަކުން ސީދާ ފައިސާ ހޯއްދެވުމަށް އަމާޒުކުރެވިފައި ވާ ބިލުތައް މަޖިލީހަށް ލިބިވަޑައިގަތުމުގެ މަގު ފަހިކޮށްދޭ ބިލަކަށް ވެދާނެ އެވެ. ޕްރެސީޑެންޓެއް ސެޓްކޮށްފާނޭ މި އިޖްތިމާޢީ އެކިއެކި ތަފާތު ދާއިރާތަކަށް. މި ވެސް ވިސްނާލަންޖެހޭ ނުކުތާ އެއް. ދެން ތިންވަނަ ނުކުތާގެ ފުރަތަމަ ބުލެޓުގައި މ ިއޮންނަނީ، އޭގެ އިދާރީ އަދަދުތަކުގެ ވާހަކަ. ސްޓެޓިސްޓިކްސްތަކުގެ ވާހަކަ. ދެވަނަ ޕޮއިންޓުގައި މި ވިދާޅުވަނީ، ތިންވަނަ ޕޮއިންޓުގެ ދެވަނަ ބުލެޓުގައި ވިދާޅުވަނީ، ޓެކްސް ކުޑަކުރުމުގެ ސަބަބުން ސަރުކާރުގެ އާމްދަނީ އަށް ލިބިދާނެ ގެއްލުމަކަށާއި ފައިދާ އަށް ވިސްނާއިރު، ސަރުކާރުގެ އާމްދަނީ އަށް ބޮޑަށް ރަނގަޅުވާނީ ޓެކްސް ކުޑަ ނުކުރައްވާ ބޭންކުތަކުގެ ޓެކްސް އިން ލިބިވަޑައިގަންނަވާ ފައިސާއަކުން  ވަކި މިންވަރެއް ދަރިވަރުންގެ ލޯނަށް ކަނޑައެޅުއްވުން ކަމަށް ދެންނެވިދާނެ ޖާގަ އެބަ އޮތޭ. އެހެންކަމަށް ވަންޏާ މިހާރު މި ބިލުގައި ހުށަހަޅުއްވާ ގޮތާ ވަރަށް ތަފާތު ޚިޔާލެއް މިއީ. ދެން ތިންވަނަ ޕޮއިންޓުގެ ތިން ވަނަ ބުލެޓުގައި ވިދާޅުވަނީ އަނެއްކާ ވެސް ބިލަކީ ޕްރެޒިޑެންޓެއްގެ ގޮތުގައި ބެލެވިއްޖެ ނަމަ ދެން އަންނަ މިފަދަ ބިލުތަކުގައި ވެސް، އަރުކާރުގެ އާމްދަނީ އިން އުނިވާ ފަދަ މާއްދާތައް އެކުލެވުމަކީ އެކަށީގެންވާ ކަމެއް ކަމަށް ދެންނެވިދާނެ ޖާގަ އެބަ އޮތް ކަމަށް ފެނެއޭ. އެހެންވީމާ، މިއީވެސް ވަރަށް މުހިއްމު ނުކުތާ އެއް ޙަޤީޤަތުގައި. ފައިނޭޝަލް އިމްޕްލިކޭޝަންސްތައް ފުދޭވަރަކަށް އެބަ ހުރި ކަމަށް ފާހަގަކުރައްވާފައި މި ވަނީ. 4 ވަނަ ޕޮއިންޓުގެ 2 ވަނަ ބުލެޓުގައި ވެސް ފާހަގަކުރައްވާފައި މި ވަނީ މި ޤާނޫނުގެ ދަށުން ބޭންކުގެ މައްޗަށް ލާޒިމު ކުރުވާ ކަންކަން ހުރި ވާހަކަ. މިހެން ބައެއް ކަންކަން ލާޒިމު ކުރައްވާ ކަމަށް ވަންޏާ، މިހެންކަމުން މި އޮތޯރިޓީގެ ޕްރުޑެންޝަލް ގަވާއިދުތަކާ ބޭންކުތަކުން ޚިލާފުވާން ޖެހެއޭ. އަދި މިކަމުގެ ސަބަބުން ބޭންކުތަކުން ކުރިމަތިލާންޖެހޭ ރިސްކު އިތުރުވެގެން ދާނެއޭ. އެހެންވީމާ، މިއީ ވެސް ހަމަ ވަރަށް މުހިއްމު ނުކުތާ އެއް. ދެން އިތުރަށް 5 ވަނަ ޕޮއިންޓު. އެއީ އިޖުތިމާޢީ ގޮތުން ކޮށްފާނެ އަސަރު. އޭގެ 1 ވަނަ ބުލެޓުގައި މި ވިދާޅުވަނީ، ބޭންކުތަކުން ޓެކްސް ދައްކަންޖެހޭ ވަރު 25 ޕަސެންޓުން ބިލުގައިވާ މިންވަރު ކަމަށްވާ 15 ޕަސެންޓަށް ކުޑަކުރައްވައިފި ނަމަ، އުނިވާ 96 މިލިއަން ރުފިޔާގެ ސަބަބުން އެހެން ގޮތެއް ނެތިގެން ސަރުކާރުން ބައެއް ކަންތައްތައް ނުކޮށް ދޫކޮށްލެވުން ފަދަ ސޯޝަލް ކޮސްޓް އިޖުތިމާޢީ ގެއްލުން މިކަމުގައި ހިމެނިގެންދާނެ ކަމަށް ބުނެވިދާނެ ޖާގަ އެބަ އޮތް ކަމަށް ފެނެއޭ. ދެން މިހެން މިކަހަލަ މައިގަނޑު ކަންތައްތަކެއް ފާހަގަކުރައްވާފައި ހުރި. ދެން 7 ވަނަ ނުކުތާ އަށް ބަލާއިރު، 7 ވަނަ ނުކުތާގައި މި އޮންނަނީ އިދާރީ ގޮތުން މިފަދަ ކަމެއް ކުރަން ހަވާލުކުރެއްވުން އެންމެ ރަނގަޅީ ކޮން އިދާރާއަކާތޯ ބެއްލެވުން. މީގައި ކުރީގެ އެމް.އެމް.އޭ އިން މިކަން އިދާރީ ގޮތުން ބެލެހެއެްޓުމާ މެދު މަޝްވަރާ ކުރެވުނު. އެއާ ބެހޭ ގޮތުން ދެއްވާފައި އޮތް ޖަވާބު މީގައި މި އޮތީ. އެއީ 7 ވަނަ ޕޮއިންޓުގެ ފުރަތަމަ ބުލެޓުގައި މި ވިދާޅު ވަނީ އެމް.އެމް.އޭ އަކީ ބޭންކުތައް ޕްރުޑެންޝަލްކޮށް ރެގިއުލޭޓުކޮށް ސުޕަވައިޒް ކުރާ އިދާރާ ކަމަށް ވާއިރު، މިފަދަ ޤާނޫނެއް ތަންފީޛު ކުރުމަކީ ޕްރުޑެންޝަލްކޮށް ރެގިއުލޭޓު ކުރުމުގެ ތެރޭގައި ހިމެނޭ ކަމަކަށް ވުމަށް ވުރެ ނުހިމެނޭ ކަމަކަށް ވުން ކައިރި ކަމަށް ދެންނެވިދާނެ ޖާގަ އެބައޮތް ކަމަށް ފެނެއޭ. އަދި މި އޮތޯރިޓީގެ ސިޔާސަތުގެ ދަށުން އިންޓްރެސްޓް ރޭޓު އެކަށައަޅަން ދޫކޮށްފައި ވަނީ މާކެޓް މެކޭނިޒަމެއް ކަމަށް ވާތީ ދަރިވަރުންގެ ލޯނަށް އިންޓްރެސްޓް ރޭޓް ޑިކްޓޭޓު ކުރުމަކީ މި ދެންނެވި ފްރީ މާކެޓް ސިޔާސަތާއި ފުށުއަރާނެ ކަމެއް ކަމަށް ދެންނެވިދާނެ ޖާގަ އެބަ އޮތް ކަމަށް ފެނެއޭ. މިފަދަ ސަބަބުތަކަށްޓަކައި މި ބިލުގެ ދަށުން އެކުލަވާލަންޖެހޭ ގަވާއިދުތައް މި އޮތޯރިޓީން އެކުލަވާލާ ޤާނޫނު ތަންފީޛު ކުރުމަކީ ބޭންކުތައް ރެގިއުލޭޓުކޮށް ސުޕަވައިޒް ކުރުމަށް ފުށުއަރާ ކަމެއް ކަމަށް ވުމަކީ އެކަށީގެންވާ ކަމެއް ކަމަށް ވެސް ފެނެއޭ. އެއީ ޙަޤީޤަތުގައި މީގައި އިދާރީ ގޮތުން ވެސް އެ މަސައްކަތާ ހަވާލުވާނެ އެންމެ އެކަށޭނަ ފަރާތަކީ އެމް.އެމް.އޭ ނޫން ކަމަށް އެ ވިދާޅުވަނީ. ދެން މި ސުވާލުކުރައްވާފައި މީގައި އޯލްޓަނޭޓިވަކަށް ވެސް ވިސްނުމަށް ވިދާޅުވެފައި އެބަ އޮތް. އެއީ 8 ވަނަ ނުކުތާގައި ވިދާޅުވަނީ މި ބިލުގެ މައިގަނޑު މަޤުޞަދު ކަމުގައިވާ އެކަށީގެންވާ އަގެއްގައި ދަރިވަރުންނަށް ލޯނު ދޫކުރުން. މި ބިލުގައި ހުށަހަޅުއްވާފައިވާ ގޮތް ނޫން ގޮތަކަށް ހާސިލު ކުރެވިދާނެތޯ ނުވަތަ ނޫންތޯ ބެއްލެވުމާ ދޭތެރޭގައި ވިސްނުން ރަނގަޅުވާނެ ކަމަށް ވިދާޅުވެފައި މި އޮތީ. އެއް ގޮތަކީ ސަރުކާރަށް ބޭންކު ޓެކުސްގެ ގޮތުގައި މިހާރު ލިބެމުންދާ އާމުދަނީގެ ތެރެއިން، މި ބިލުގައި ކަނޑައަޅުއްވާފައި ވާ އަދަދަށް ކަނޑައެޅޭ މުއައްސަސާއެއް މެދުވެރިކޮށް ދަރިވަރުންނަށް ލޯނު ދޫކުރެއްވުމޭ. މި ގޮތަށް ހަމަޖައްސަވައިފި ނަމަ މި ކަރުދާހުގެ ތިންވަނަ ޕޮއިންޓުގައި ވާ އަދަދުތަކަށް ބަލާއިރު އިޖުތިމާޢީ ފައިދާ ވެސް އަދި ސަރުކާރުގެ އާމުދަނީ އަށް ވާ ފައިދާ ވެސް އިތުރުވާނެ ކަމަށް ފެނެއޭ. ދެން 9 ވަނަ ނުކުތާގައި ފާހަގަކުރައްވާ ވަރަށް ގިނަ ކަންތައްތައް ހުންނާނެ. ކުރީގެ ކޮމިޓީގެ މަޝްވަރާގައި ބައެއް ރޭޓުތަކަށާއި އަދަދުތަކަށް ބަދަލު ގެނެވިފައި. އެހެންވީމާ، މި އަށް ގެނެވިފައިވާ ބަދަލުތައް ބޮޑަށް ފެނިވަޑައިގަންނަވާނީ ކުރީގެ ކޮމިޓީން ކުރައްވާފައި އޮތް މަސައްކަތް ދައްކާ ޑޮކިއުމެންޓުން. އެއީ މިހާތަނަށް ގެނެވިފައިވާ އިޞްލާޙުތައް ދައްކައިދޭ ޑޮކިއުމެންޓެއް ހުރިހާ ބޭފުޅުންގެ އަތްޕުޅުގައި އޮންނާނެ. އެހެންވީމާ، މި ދެ ޑޮކިއުމެންޓު މި ގޮތަށް ރިވިއު ކޮށްލައްވާފައި ވަޑައިގަތުން ވަރަށް މުހިއްމޭ. އެހެންވީމާ، މިހާ ހިސާބުން އަޅުގަނޑު އެއްގޮތަކުން އެމް.އެމް.އޭގެ ކޮމެންޓުތަކާ ބެހޭ ގޮތުން އަޅުގަނޑު މިއަދު ފާހަގަކޮށް ރެކޯޑުގައި ފާހަގަކޮށްލަން ބޭނުންވާ ކަންތައް ފާހަގަކޮށްލާފައި ދެން އަޅުގަނޑުމެން އަނެއް މަޢުޟޫޢާ ބެހޭ ގޮތުން ކުރިއަށް ގެންދެވިދާނެ ކުރިއަށް އޮތް ވަގުތުކޮޅުގެ ތެރޭގައި. އެއްވެސް ބޭފުޅަކު ޚިޔާލެއް ޙުސައިން. 
ކޮމަންޑޫ ދާއިރާގެ މެންބަރު ޙުސައިން ވަޙީދު ވާހަކަދެއްކެވުން:   
އާދެ، އަޅުގަނޑު ވެސް ހަމަ ދަންނަވާލަންވެގެން އަނެއްކާ ވެސް އެއްފަހަރު މިހެން ހަމަ ލިޔެފައި އަޅުގަނޑުމެން އެންމެންނަށް ވެސް ފޮނުވާފައި އޮތް ޕޭޕަރ އެކޭ. މި މިތާ ހަމަ އޮތް ގޮތަށް ކިޔުމަށްވުރެ ކޮންމެ ބޭފުޅަކު ވެސް ދެތިން ދުވަހެއްގެ ތެރޭގައި ކިޔާލާފައި މީގައި ހުރި ޚިޔާލުތަކަކާ އެއްކޮށް އަޅުގަނޑުމެންނަށް މި ބިލު ހުށަހެޅުއްވި މެންބަރާ ވާހަކަ ދައްކާލައިގެން އެކަން ކުރުމަށް ބާއްވާފައި ދެން މިހާރު މި އޮތް ބިލުގެ މަސައްކަތް ކުރުން އަޅުގަނޑަށް ހަމަ އަދި ވެސް މުހިއްމު ކަމަށް ފެންނާތީ ދަންނަވާލީ. 

ރިޔާސަތުން ވާހަކަދެއްކެވުން:
އާދެ، އަޅުގަނޑު ހަމަ މިދެންނެވީ އެމް.އެމް.އޭގެ ކޮމެންޓުތައް އަޅުގަނޑު ހަމަ ރިވިއު މި ކޮށްލީ. ބައެއް ބޭފުޅުންގެ މަޢުލޫމާތުތައް މި ތާނގައި ފާހަގަކޮށްލަން ޖެހޭތީ. މިހާރު އަޅުގަނޑުމެން މަސައްކަތައިގެން ކުރިއަށް ދިއުމުގައި ކޮންމެހެން މި ވަގުތުން މި ވަގުތަށް ކުރަންޖެހޭ ކަމެއް އެބައޮތް. އެއީ މި ކޮމިޓީގެ ފަރާތުން ކޮމިޓީގެ މެންބަރުންގެ ޚިޔާލުފުޅުގައި މި ބިލުތައް ނިންމަވަން ކަނޑައަޅާފައިވާ ޑެޑްލައިނަކީ ކޮބައިތޯ. އެހެންވީމާ، އެއާ ބެހޭގޮތުން އެބަ ޚިޔާލުފުޅުތަކެއް ދެއްވަން އެބަ ބޭނުންވޭ. މި ކޮމިޓީ އަށް މިހާރު މި ހަވާލު ކުރެވިފައިވާ ބިލުތަކުން ތިން ބިލެއް އެބައޮތް. އެއީ ދަރިވަރުންގެ ލޯނުގެ ބިލާއި، ޕްރީ ސްކޫލް ހިންގުމުގެ ބިލާއި އަންހެނުންގެ ލޯނުގެ ބިލު. އަޅުގަނޑުމެން އެބަ ޖެހޭ ނިންމަން މި ބިލުތައް ނިންމާނެ ސުންގަޑި އެއް. މި ތިން ބިލު ވެސް. (ވަގުތުކޮޅަކަށްފަހު) އެނގިވަޑައިގަންނަވާނެ ފަދައިން އަޅުގަނޑުމެން ޢާއްމުކޮށް ޖަލްސާތައް ބާއްވަން ކަނޑައެޅިފައިވާ ގަޑިތަކަކީ، ހޯމަ އަދި ބުދަ ދުވަހުގެ 11:15 ން 12:15 އަށް. ދެން މިހާރު އަޅުގަނޑުމެން މި ދުވަސްކޮޅު 11:00 ގައި ފައްޓާ ގޮތަށް އަމާޒުކޮށްގެން މި މަސައްކަތް ކުރިއަށް މި ގެންދަނީ. މީގެއިތުރުން ކޮމިޓީގެ ބޭފުޅުން ބޭނުންފުޅުވާ މިންވަރަކުން އިތުރު ޖަލްސާތައް ބާއްވަން އަޅުގަނޑުމެން ޝެޑިއުލް ކުރެވިގެން ގެންދެވޭނެ. އަދި އަޅުގަނޑުމެންނަށް ހަމަ މަޖިލިސް ގަޑި ނޫން ގަޑީގައި ވެސް މި ކޮމިޓީ ރޫމުގައި ލިބުނު ވަރަކުން އަޅުގަނޑުމެންނަށް މަސައްކަތް ކުރިއަށް ގެންދަން ފުރުޞަތު ނެގޭނެ. އެހެންވީމާ، ހުށަހަޅުއްވައި ދެއްވާ ދަރިވަރުންގެ ލޯނު ބިލު ނިންމާލެވޭނެ ކަމަށް އަޅުގަނޑުމެންނަށް އަމާޒުކުރެވޭ ތާރީޚަކާއި ޕްރީ ސްކޫލް ހިންގުމުގެ ބިލު އަދި އަންހެނުންގެ ލޯނުގެ ބިލު. އަޅުގަނޑުމެން އެބަޖެހޭ މި ތިން ތާރީޚު މަޖިލީހުގެ ރައީސް އަށް ހުށަހަޅަން. ޝުކުރިއްޔާ. (ވަގުތުކޮޅަކަށްފަހު) އަޅުގަނޑު ދަންނަވާލާނަން މިހާރު މިދިޔަ ދައުރުގައި ޤައުމީ ތަރައްޤީ ކޮމިޓީން ސްޓޫޑަންޓް ލޯނުގެ ބިލަށް އަސްލު މަސައްކަތް ކުރީ. މަސައްކަތް ކުރިއިރު 6 ޖަލްސާ އެއްގައި ބޮޑަށް މަސައްކަތް ކުރައްވާފައި ވަނީ އިނގޭތޯ. އެއީ ދެން 2 ނޮވެމްބަރުން ފެށިގެން 16 ނޮވެމްބަރަށް. ދެން ފަހުން ޑިސެމްބަރުގައި ވެސް އެއް ބައްދަލުވުން އަޅުގަނޑުމެންނަށް ބޭއްވިފައި މި އޮތީ. މީގައި ހަމަ މި މައްސަކަތުގެ ކީކޭ ދަންނަވާނީ ތިންބައިކުޅަ ދެބައި ނިންމާލެވުނު މި ދެންނެވި 6 ޖަލްސާއަކުން. އަދި އެ މަސައްކަތް ކުރިއަށް ގެންގޮސްފައި ވަނީ ޖުމްލަ ގޮތެއްގައި މަޝްވަރާ ކުރައްވާފައި ދެން މާއްދާއަކުން މާއްދާއަކުން ހަމަ ޕްރެޒެންޓޭޝަން ވާހަކަ އަކީ އޯވަރ ހެޑް އަޅުވައިގެން ހަމަ އެޑިޓް ކުރަމުން ގެންދިޔައީ. މަޝްވަރާ ކުރަމުން ކުރަމުން ގެންދިޔައީ. އެހެންވީމާ، ގާތްގަނޑަކަށް 10 ވަރަކަށް ޖަލްސާ އޭ ވިދާޅުވި ވިދާޅުވުން އަޅުގަނޑަށް ހީވަނީ ހަަމަ ރަނގަޅުވާނެހެން. އެހެންވީމާ، ކޮންމެ ބިލެއްގެ ވެސް އެކަމަކު ބިލެއްގެ މަސައްކަތް ފެށިގެން ދާއިރު، އެ ބިލަކާ ގުޅުން ހުރި ދާއިރާތަކުގެ ބޭފުޅުންގެ މަޝްވަރާ ހޯދުން އެ ބޭފުޅުން ގެނައުން ވަރަށް މުހިއްމު. އެކަމަކު އެއިން ބޭފުޅަކަށް އެއިން މުއައްސަސާއެއްގެ މަޢުލޫމާތު ލިބެންދެން މަޑެއް ނުކުރެވޭނެ. އެހެންވީމާ، އެ ވާހަކަ ފާހަގަކޮށްލާފައި އަޅުގަނޑު ދެން. އަޅުގަނޑު ހަމަ ދަންނަވާލީ އަޅުގަނޑުމެން ފިނޭންސް މިނިސްޓްރީން އަޅުގަނޑުމެން އަނެއްކާ އެ ބޭފުޅުންގެ ޚިޔާލު ލަފާފުޅެއް ދެއްވުމަށް ޚިޔާލުފުޅެއް ދެއްވުމަށް ދަންނަވާފައި ވާނީ. ކުރީގައި ވެސް އަޅުގަނޑުމެން ދެންނެވިން. ދެންނެވީމަ އެ ކަމާ އަދި މިހާތަނަށް އޮތީ އޭގެ ފިނޭންސް މިނިސްޓްރީން އެއްވެސް މަޢުލޫމާތެއް ނުލިބި. 

ކޮމަންޑޫ ދާއިރާގެ މެންބަރު ޙުސައިން ވަޙީދު ވާހަކަދެއްކެވުން:
އާދެ، ދެންމެ އެ ވިދާޅުވި ވާހަކަ އާ ގުޅިގެން. އެހެންވީމާ، މިހާރު އަޅުގަނޑު ކުރިއަށް މިއޮތް ދެ ބިލު. ޕްރީ ސްކޫލް ހިންގުމާ ބެހޭ ބިލާއި ދެން އަންހެނުންނަށް ލުއި ލޯނެއް ދިނުމުގެ ބިލު. މި އެއްޗެހިތައް މި ދެ ބިލަށް އަޅުގަނޑުމެން ލަފާ ބޭނުންވާ އޮފީސްތަކަަށް މިނިސްޓްރީތަކަށް މިހާރު ވެސް ހަމަ އަންގާލަންވީ ނޫންތޯއޭ. އަޅުގަނޑުމެން އެ ހިސާބަށް ދެވޭއިރަށް އެއިރަށް ހުންނާނީ ކޮންމެވެސް ވަރަކަށް ދެއްތޯ. މިއަދު އެހެންވީމާ، އެއީ ކޮންމެހެން ކޮށްލަންޖެހޭ ކަމެއް ކަމަށް ހަދަންވީ. ޕްރީ ސްކޫލް ހިންގުމުގެ ބިލާއި، އަންހެނުންނަށް ލުއި ލޯނު ދިނުމުގެ ބިލަށް އަޅުގަނޑުމެން ބޭނުންވާ ލަފާ ބޭނުންވާނެ އިދާރާތަކަށް ވެސް ސިޓީ ފޮނުވާލުން. ދެން... 

(ވަގުތުކޮޅަކަށްފަހު)

ރިޔާސަތުން ވާހަކަދެއްކެވުން:
އަޅުގަނޑަށް ހީވަނީ މެންބަރުންނަށް ދަންނަވާލާނަން ޚިޔާލުފުޅު ދެއްވުމަށް ދަރިވަރުންގެ ލޯނުގެ ބިލު ނިންމޭނެ ކަމަށް އަޅުގަނޑުމެން އަމާޒުކުރާ. އެއީ މިހާރު މި ދައުރު ނިމޭނެ އޭޕްރީލްގެ ނިޔަލަށް އިނގޭތޯ. އެހެންވީމާ، އަޅުގަނޑުމެންގެ ކުރިމަތީގައި މި އޮތް ދަރިވަރުންގެ ލޯނުގެ ބިލު އެއްބައި މަސައްކަތް ވަރަށް ބޮޑު ބައި ނިމިފައި އޮތް ބިލެއް މިއީ. ދެން އަލަށް މި އަންނަނީ ޕްރީ ސްކޫލްގެ ބިލާއި އަންހެނުންގެ ލޯނުގެ ބިލާ. އެހެންކަމަށް ވަންޏާ ދަރިވަރުންގެ ލޯނުގެ ބިލު އޭޕްރިލްގެ ކިހާ ތާކު ނިންމާލެވިދާނެ ކަމަށް ހަމަ ނިންމާލަން އަމާޒުކުރެވިދާނެތޯ. މިހާރު އެއް ޚިޔާލަކީ ދަރިވަރުންގެ ލޯނުގެ ބިލާއި ޕްރީ ސްކޫލުގެ ބިލު މި ދައުރުގެ ނިޔަލަށް ވާހަކަ އަކީ އޭޕްރީލުގެ ނިޔަލަށް ނިންމުން އިނގޭތޯ. ދެން އެ ކުރިއަށް ޖެއްސޭ ކަމަށް ވަންޏާ ދަރިވަރުންގެ ލޯނުގެ ބިލު އޭޕްރީލުގެ މެދަށް، އޭޕްރީލް 15 އަށް. އެހެންވީމާ، އޭޕްރީލް 15 އަށް ދަރިވަރުންގެ ލޯނުގެ ބިލު، ދެން ޕްރީ ސްކޫލުގެ ބިލު އޭޕްރީލް 30 އަށް. އަޅުގަނޑުމެންނަށް ބައްދަލުވުންތައް ޙަޤީޤަތުގައި އިތުރުކޮށްލެވޭނެ އިނގޭތޯ. އެ ކަމަށް ވަގުތު ނެގިދާނެ. ކުރީ ފަހަރު ވެސް އަޅުގަނޑުމެން ހަމަ ބަދަލު ކުރިން ހޮނިހިރު ދުވަހު ވެސް ބައްދަލުވެގެން އަޅުގަނޑުމެން ޖަލްސާތައް ގެންގޮސްފައި ހުންނާނީ. ދަރިވަރުންގެ ލޯނުގެ ބިލު.. އެހެންވީމާ، ރިޟާ ވިދާޅު ވަނީ 2 ބިލު ވެސް 30 ށް. (ވަގުތުކޮޅަކަށްފަހު) އާދެ، 2 ބިލު އެއްކޮށް ވެސް ގެންދެވިދާނެ. 2 ބިލު އެއްކޮށް ގެންދެވުން އަސްލު އެއްގޮތަކުން ޙަޤީޤަތުގައި ބުއްދިވެރި ވާނެ. އެއީ ބޭފުޅުން ބައްދަލުވުމުގެ މަސައްކަތްތައް.... ރިޟާ. 

މިލަންދޫ ދާއިރާގެ މެންބަރު ޢަލީ ރިޟާ ވާހަކަދެއްކެވުން:

އާދެ، ޝުކުރިއްޔާ. އަޅުގަނޑަށް ގަބޫލުކުރެވޭ ގޮތުގައި ވެއްޖިއްޔާ ދެން މިހާރު މީނީ މާރޗު މަސް ނިމިފައި. ދެން އޭޕްރީލް މަސް. އެއްމަސް ދުވަސް މި އޮތީ. އެއްމަސް ދުވަހުގެ ތެރޭގައި ދަރިވަރުންގެ ލޯނުގެ ބިލާއި ޕްރީ ސްކޫލުގެ ބިލު އޭޕްރީލުގެ ނިޔަލަށް ނިންމާލެވޭނެ ކަމަށް އަޅުގަނޑަށް ގަބޫލު ކުރެވެނީ. ދެން 2 ބިލު އެކީގައި މަސައްކަތް ކުރިއަށް ގެންގޮސްގެން ވެސް. އެހެންވީމާ، އެ ގޮތަށް އަޅުގަނޑު ހުށަހަޅާލަން. 

ކުޑަހުވަދޫ ދާއިރާގެ މެންބަރު އަޙްމަދު ޢާމިރު ވާހަކަދެއްކެވުން:

އާދެ، ރިޟާގެ އެ ހުށަހެޅުމަށް އަޅުގަނޑު ތާއީދު ކުރާ ވާހަކަ ދަންނަވާލަން.

ރިޔާސަތުން ވާހަކަދެއްކެވުން:

އާދެ، ޝުކުރިއްޔާ ޢާމިރު. ރިޟާ ދެންމެ ހުށަހެޅުއްވީ ދަރިވަރުންގެ ލޯނުގެ ބިލާއި ޕްރީ ސްކޫލު ބިލު އޭޕްރީލްގެ ނިޔަލަށް ނިންމަން އެ ތާރީޚަށް. އެހެންވީމާ، އޭޕްރީލް 30 އަޅުގަނޑުމެން ބިލު ނިންމާ ތާރީޚަކަށް. އަންހެނުންގެ ލޯނުގެ ބިލު އަންހެނުންނަށް ލުއި ލޯނު ދޫކުރުމުގެ ބިލު، މި ބިލަކީ އެހާ ދިގު ބިލެއް ނޫން އިނގޭތޯ. އަނެންހެން އަޅުގަނޑުމެންނަށް މެއި މަސް ދެން އޮންނާނީ ބަންދު އެހެންނޫންތޯ. މަސައްކަތެއް ނޯންނާނެ. އެހެންވީމާ، އަންހެނުންގެ ލުއި ލޯނު ދޫކުރުމުގެ ބިލު ނިންމާނެ ތާރީޚެއް. 

(ވަގުތުކޮޅަކަށްފަހު)

ވައިކަރަދޫ ދާއިރާގެ މެންބަރު ޢަލީ ޢާރިފު ވާހަކަދެއްކެވުން:

އާދެ، ޝުކުރިއްޔާ މުޤައްރިރު. އަޅުގަނޑު ހުށަހަޅަން އަންހެނުންނަށް ލުއި ލޯނު ދޫކުރުމުގެ ބިލު އަޅުގަނޑުމެން ރިސެސް އަށް ފަހު ފަށާ ޖޫން މަހުގެ ނިޔަލަށް އެ ނިންމާފައި މަޖިލީހުގެ ތަޅުމަށް ފޮނުވަން. 

ކުޑަހުވަދޫ ދާއިރާގެ މެންބަރު އަޙްމަދު ޢާމިރު ވާހަކަދެއްކެވުން:
އާދެ، އަންހެނުންނަށް ލުއި ލޯނު ދިނުމުގެ ދެއްތޯ؟ ދަރިވަރުންނަށް ލޯނު ދޫކުރުމާ ބެހޭ... ކޮން ބިލެއްތޯ އެއީ؟ އަންހެނުންނަށް ލުއި ލޯނު ދިނުމުގެ ބިލު ނިންމަން ޢާރިފު އެ ހުށަހެޅުއްވި ހުށަހެޅުމަށް އަޅުގަނޑު ތާއީދު ކުރާ ވާހަކަ ދަންނަވާލަން. 

ރިޔާސަތުން ވާހަކަދެއްކެވުން:

ޝުކުރިއްޔާ ޢާމިރު، ޢާރިފު. މިހާރު އަޅުގަނޑުމެންނަށް އެހެންވީމާ، މިހާރު އެހެން އެއްވެސް ހުށަހެޅުމެއް ނެތުމާ އެކު މި ކޮމެޓީން މި އެއްބަސްވެވެނީ އަންހެނުންނަށް ލުއި ލޯނު ދޫކުރުމުގެ ބިލު މި ކޮމެޓީގެ މަސައްކަތް މި ކޮމެޓީން ދިރާސާކޮށް މަސައްކަތް ނިންމަން 30 ޖޫން އަށް. އެހެންވީމާ، މި ގޮތަށް މި 2 ޝެޑިއުލް ނިމުނީ. ސްޓޫޑަންޓު ލޯނުގެ ބިލާއި ޕްރީ ސްކޫލުގެ ބިލު 30 އޭޕްރީލަށް. އަންހެނުންނަށް ލުއި ލޯނު ދޫކުރުމުގެ ބިލު 30 ޖޫނަށް. ދެން އަޅުގަނޑުމެން މިހާރު ޝެޑިއުލް ކުރެވިފައިވާ ތާވަލާ އެއްގޮތަށް ހަފްތާއަކު 2 ދުވަހު ޖަލްސާ ބާއްވަމުން ގެންގޮސް އަޅުގަނޑުމެންގެ މަސައްކަތަށް ބޭނުންވާ ވަގުތު އިތުރު ކޮށްގެން ގިނަ ބޭފުޅުންނަށް ވަޑައިގެންނެވޭ ދުވަސްތަކެއް އިތުރު ޝެޑިއުލް ކޮށްގެން އަޅުގަނޑުމެން މަސައްކަތް ކުރިއަށް ގެންދަން. ވަރަށް ބޮޑަށް ޝުކުރިއްޔާ. ދެން އަޅުގަނޑުމެން... (ވަގުތުކޮޅަކަށްފަހު) އަޅުގަނޑު އަދި ފާހަގަކޮށްލަން ބޭނުންވޭ މި ކޮމެޓީގެ 2 ވަނަ ބައްދަލުވުމުގެ ތެރޭގައި އަޅުގަނޑު މަޝްވަރާ ކޮށްލާފައި ވާނެ، ޤައުމީ ތަރައްޤީ ކޮމެޓީގެ ހިންގުމުގެ ގަވާއިދާ ބެހޭ ގޮތުން ހަމަ ތިޔަ ބޭފުޅުންގެ ޚިޔާލުފުޅެއް ވެސް އެއްކޮށްލަންޖެހޭނެ. އަޅުގަނޑުމެންނަށް އިދާރީ މޭޒުން އަދި އެހެން ކޮމެޓީތައް ބަލަހައްޓަވާ ބޭފުޅުން ހެން ހަމަ އަޅުގަނޑުމެންނަށް އޮނިގަނޑެއް ހައްދަވައި ދެއްވާނެ. މި އަންނަ ހަފްތާގެ ތެރޭގައި އަޅުގަނޑުމެންނަށް އެ ލިބޭނެ. ދެން އެކަމަކު އެ ބޭފުޅުންގެ މަޢުލޫމާތުތަކަށް ވެސް އަޅުގަނޑުމެން އެބަ ބޭނުންވޭ ދެތިން ނުކުތާ އެއް ފާހަގަކޮށްލާ ޚިޔާލުފުޅު ހޯދަން. މިސާލަކަށް ކޮމެޓީގެ ރިޕޯޓުތައް ތައްޔާރު ކުރުމުގައި ގެންގުޅޭނީ ކޮން ގަވާއިދުތަކެއްގައި ހިފަހައްޓައިގެންތޯ. އެއާ ބެހޭ ގޮތުން ޚިޔާލުފުޅެއް އޮތް ކަމަށް ވަންޏާ ނުވަތަ ގަވާއިދަށް ލާނެ ނުކުތާތަކެއް ހުރި ކަމަށް ވަންޏާ ފާހަގަކޮށްދެއްވުން އެދެން. ހަމަ އެ ގޮތަށް މަޢުލޫމާތުތައް ސާފުކުރުމަށާއި އެހެން ބިލު ދިރާސާ ކުރުމުގައި އެކިއެކު ބޭރުގެ ފަރާތްތައް ބޭފުޅުން ގެނައުމުގައި އަޅުގަނޑުމެން އެ ގަވާއިދު ތެރޭގައި އެއްވެސް ގޮތަކަށް މި ކަމާ ބެހޭ ގޮތުން ނުކުތާތަކެއް ފާހަގަ ކުރާނަންތޯ؟ މި ކޮމެޓީގެ ގަވާއިދުގައި. 

(ވަގުތުކޮޅަކަށްފަހު)

ކެނދިކުޅުދޫ ދާއިރާގެ މެންބަރު އަޙްމަދު ޢީސާ ވާހަކަދެއްކެވުން:

އަޅުގަނޑަށް ހީވަނީ އިދާރީ ބޭފުޅުން ތި ވިދާޅުވީ އޮނިގަނޑެއް ހައްދަވައި ދެއްވާނެ. އޮނިގަނޑެއް ހައްދަވައިގެން ގެންނެވީމާ އަޅުގަނޑުމެން އޮނިގަނޑެއް ބަލައިގެން އަޅުގަނޑަށް ހީވަނީ ދެން ގަވާއިދުގައި ހިމަނާނެ ބައިތައް އެހެންނޫންތޯ އޮނިގަނޑަށް އަޅުގަނޑުމެން އިތުރު ކުރާނެ ބައިތައް ނިންމަން ފަސޭހަ ވާނެހެން. އެ އޮނިގަނޑު އަދި ނުފެންނަންޏާ އަޅުގަނޑުމެންނަކަށް ނޭނގޭނެ އެއް ނޫންތޯ ކިހިނެއް ކަމެއް އެ ވާހަކަތައް ކުރިއަށް ގެންދާކަށް. އަޅުގަނޑަށް ބޮޑަށް ލަފާ ކުރެވެނީ  ވަގުތު ސަލާމަތް ކުރުމުގެ ގޮތުން އަޅުގަނޑަށް ފެންނަނީ މިއަދު ޕްރީ ސްކޫލު ބިލަށް ވާހަކަ ދައްކަން ފަށަން. މި ކަންތައްތައް އިހަށް ބަހައްޓާފައި. އޮނިގަނޑު ލިބުނީމަ ދެން އެބައި ކުރިއަށް ގެންދާ ގޮތަށް. 

ރިޔާސަތުން ވާހަކަދެއްކެވުން:

އާދެ، އެ އޮނިގަނޑުގެ އެކުލެވިގެން އަންނަ އިރު އަސްލު ވާގޮތަކީ އިދާރީ މޭޒަށް ވެސް ހަމަ ލަފައެއް ނުވަތަ ޚިޔާލުފުޅެއް ހަމަ ދޭން ރަނގަޅު ކަމަށް ފެންނާތީ އަޅުގަނޑު އެހެން ދަންނަވާލީ. ދެން އެކަމަކު ފަހުން އެ ވާހަކަ އެ ވަޑައިގަންނަވާ ކަމަށް ވަންޏާ އަޅުގަނޑުގެ މައްސަލަ އެއް ނެތް. މީގައި ހަމަ ފާހަގަކޮށްލަން ބެނުންވޭ ރިޕޯޓު އެކުލަވާލުމާ ބެހޭ ގޮތުން ހަމަ ފާހަގަ ކުރަން ބޭނުންވާ ވަކި ނުކުތާތަކެއް އެބަހުރިތޯ އާއި، މަޢުލޫމާތު ސާފުކުރުމާއި މަޢުލޫމާތުތައް އިތުރަށް ސާފުކޮށްދިނުމުގެ އަލީގައި ބޭރުން ލަފާ ހޯދުމަށް މަޝްވަރާ ހޯދުމުގެ އަލީގައި ބޭއްވުމަށްޓަކައި ބޭރުން އެކި ބޭފުޅުންނަށް ދަޢުވަތު އަރުވައިގެން މި ކޮމެޓީ އަށް ގެނައުމާ ބެހޭ ގޮތުން އެއްވެސް ނުކުތާ އެއް ފާހަގަކޮށްލަން ބޭނުން ކަމަށް ވަންޏާ އެބައި. ދެން ކުރިއަށް އޮތް ތަނުގައި ވެސް އެބައި އޭގެ ނުކުތާއެއް ފާހަގަ ކުރެވެންޏާ އަޅުގަނޑުމެން އެ ފުރުޞަތު އަރުވާނަން. މިހާރު ޕްރީ ސްކޫލުގެ ބިލަށް އަޅުގަނޑުމެން އެހެންވީމާ، މަޝްވަރާ ފައްޓައިގެން ކުރިއަށް ގެންދާނީ. އެންމެ ފުރަތަމަ އަޅުގަނޑުމެން ބަލައިލަން ބޭނުންވަނީ ބޭފުޅުންގެ ޚިޔާލު ހޯދަން ބޭނުންވަނީ ޕްރީ ސްކޫލުގެ ބިލު ދިރާސާ ކުރަމުން ގެންދާއިރު ކޮންކޮން ދާއިރާ ތަކަކަށް ބައްދަލު ކުރަން. ދެން ހަމަ އަޅުގަނޑު ލިސްޓުކޮށްލަން ބޭނުން އިދާރީ މޭޒުގެ ފަސޭހައަކަށް. ތިޔަ ބޭފުޅުންނަށް މިނިސްޓްރީތަކުގެ ނުވަތަ އޮފީސްތަކުގެ ނުވަތަ މުއައްސަސާތަކުގެ ނަންތައް ފާހަގަ ކޮށްލެއްވީމާ އޭގެ ތާވަލެއް ހަދައިގެން އިދާރީ މޭޒުން ޖަލްސާ އިންތިޒާމު ކޮށްގެން ގެންދަވާނެ. އެހެންވީމާ، ޚިޔާލުފުޅު ދެއްވުމަށް އެދެން. ޢާމިރު.

ކުޑަހުވަދޫ ދާއިރާގެ މެންބަރު އަޙްމަދު އާމިރު ވާހަކަދެއްކެވުން:

އާދެ، އަޅުގަނޑުމެން މަސައްކަތް ގެންދާނެ ގޮތްތަކެއް އަޅުގަނޑުމެންނަށް އިތުރު ކުރާނެ ބައިތަކެއް އަޅުގަނޑުމެންނަށް އެނގޭނީ ޢީސަގެ އެވާހަކައިގައި ވިދާޅުވި ފަދައިން އަޅުގަނޑުމެންނަށް އޮނިގަނޑެއް ލިބިގެން ކަމަށް އަޅުގަނޑު ވެސް ގަބޫލުކުރަނީ. އެހެންނަމަވެސް މި ބިލުތަކާ ގުޅޭ ގޮތުން މަޝްވަރާ އަޅުގަނޑުމެން ހަމަ އަޅުގަނޑު ގަބޫލުކުރާ ގޮތުގައި ހުރިހާ ފަރާތަކުން މިކަމާ ގުޅުން ހުރި ހުރިހާ ފަރާތްތަކުން އެ ފަރާތްތަކުން މަޝްވަރާ ހޯދުމަކީ ހަމަގައިމު ވެސް އަޅުގަނޑުމެން ބިލެއް ފުރިހަމަ ކުރުމަށްޓަކައި އަޅުގަނޑުމެން ކުރަންޖެހޭނެ ކަމެއް ކަމަށް އަޅުގަނޑު ގަބޫލު ކުރަން. އެ ގޮތުގެ މަތީން ޕްރީ ސްކޫލުގެ ބިލު މި ތަނަށް ހަމަ ވަނީއްސުރެ ފެށިގެން އަޅުގަނޑުމެންނަށް މި ޕްރީ ސްކޫލުގެ ދާއިރާގައި މަސައްކަތް ކުރައްވާ އެޑިޔުކޭޝަންގެ ހަމަ ޚާއްޞަ ބޭފުޅަކު ހަމަ ވަކިވަކިން ބައްދަލުވުންތަކުގައި ވެސް މިއާ ބެހޭ ގޮތުން ވާހަކަފުޅު ވަކިން ދައްކަވާފައި އެކަން ރަސްމީ ހައިސިއްޔަތެއްގައި މި ތަނަށް އެވާހަކަ ގެނައީކީ އެއް ނޫން. ޕާރސަނަލީ އަޅުގަނޑާއި ވާހަކަދައްކާފައި އެ ފަރާތަށް މި ބިލުގެ ކަންކަން ނިންމުމުގައި އެ ފަރާތުގެ މަޝްވަރާ ހޯދުމަކީ އެއީ ހަމަގައިމު ވެސް އަޅުގަނޑު ހުށަހަޅާ ކަމެއްގެ ވާހަކަ ދަންނަވާލަން. ޝުކުރިއްޔާ. 

ރިޔާސަތުން ވާހަކަދެއްކެވުން:

މިހާރު އަޅުގަނޑު އަދި ކުޑަކުޑަ ކޮށް ތަފްސީލު ކޮށްދެއްވަން ޖެހޭ ކަންނޭނގެ އިނގޭތޯ. ޙަޤީޤަތުގައި މިހާރު ޕްރީ ސްކޫލު ހިންގުމުގައި މީގެ ސަރުކާރުގެ ވާހަކައަކީ ވުޒާރާ ވެސް އެކުލެވިގެން ވާނެ ދެއްތޯ. ދެން ޕްރީ ސްކޫލުގެ މުޤައްރަރު ތައްޔާރު ކުރުމުގައި ވެސް އަނެއްކާ ވަކި ބަޔަކު ހިމެނިގެން ދާނެ. މީގެ އިތުރުން މާލޭގައި ހަމަގައިމު ވެސް ޕްރީ ސްކޫލު ހިންގާ ފަރާތްތަކެއް ސްކޫލުތަކެއް އެބައުޅޭ. އެހެންވީމާ، ސްކޫލު ތަކުގެ މެދުގައި ހުރި ޚިޔާލުތައް ވެސް އަސްލުގައި އަޅުގަނޑުމެންނަށް ގެނެވިދާނެ. އެހެންވީމާ، މި ގޮތުން މީ އެޑިޔުކޭޝަން މިނިސްޓްރީ، އަޅުގަނޑުމެން ބޭނުންވާނެ. ދެން މި ޕްރީ ސްކޫލުގެ ކަންތައް ބަލަހައްޓާ އެހެން އީ.ޑީ.ސީގެ ދާއިރާގެ ބޭފުޅުން. ދެން ހަމަ އެ ގޮތުން މިކަމަށް ޕްރީ ސްކޫލުގެ އެ ދާ ތަޢުލީމަށް ވަރަށް ބޮޑު ފަންނީ އެހީތަކެއް ވެދެއްވަމުން ގެންދަވާ ޔުނިސެފުގެ ފަރާތުން ވެސް. ޔުނިސެފުގެ މި ދަންނަވާ އެޑިޔުކޭޝަނުގެ ދާއިރާ އާއި ތަޢުލީމާ ބެހޭ ދާއިރާއިން ބޭފުޅުން ގެނެވިދާނެ. ދެން މިހާރު މާލޭގައި ހަމަ އެތައް އަހަރުތަކެއް ވަންދެން ހިންގި ޕްރީ ސްކޫލު ހިނގަމުންދާ ޕްރީ ސްކޫލު ތަކެއް ހުންނާނެ. އެ ސްކޫލުތަކުގެ ފަރާތުން އެ ސްކޫލުތަކަށް އަސްލު އަޅުގަނޑުމެންނަށް މީގެ މަޢުލޫމާތު ފޮނުވާފައި އެ ބޭފުޅުންގެ އިންޕުޓެއް ވެސް އަޅުގަނޑުމެންނަށް ހޯދަން އެނގޭނީ. ހުރިހާ ބޭފުޅުންނެއް ގެންނާކަށް ލާޒިމެއް ނޫން އިނގޭތޯ. ގެންނާކަށް ނުވެސް ޖެހޭނެ. އެކަމަކު އަޅުގަނޑުމެންނަށް މި ބިލު ފޮނުވައިގެން ޚިޔާލު ފޮނުއްވުން އަސްލު ދެންނެވޭނެ. އެހެންވީމާ، އެ ގޮތުން ތަންތަން ލިސްޓު ކޮށްލެއްވުން ރަނގަޅު. އެ ގޮތުން މިނިސްޓްރީ އޮފް އެޑިޔުކޭޝަން ޖަހަން ޖެހޭނެ އިނގޭތޯ. މިނިސްޓްރީ އޮފް އެޑިޔުކޭޝަން... އެހެންވީމާ، ކުރިއަށް ގެންދަވާ ޢީސަ. 

ކެނދިކުޅުދޫ ދާއިރާގެ މެންބަރު އަޙްމަދު ޢީސާ ވާހަކަދެއްކެވުން:

އަޅުގަނޑު ހަމަ އަޅުގަނޑު ވެސް ޢާމިރު ދެއްކެވި ވާހަކައަށް ތާއީދު ކުރަން. މިހާރު އަޅުގަނޑުމެންނަށް މި އޮތީ ތަޢުލީމު ކުރިއަރުވާ މަރުކަޒުން ކޮމެންޓްސް ލިބިފައި އިނގޭތޯ. އެ ބޭފުޅުން ހަމަ ސީދާ ބިލަށް ޕޮއިންޓު ބައި ޕޮއިންޓު އެބަހުރި ޚިޔާލު ފާޅުކުރައްވާ އަނެއް ކޮމެންޓްސްތަކެއް ދެއްވާފައި. އެއީ އެއްކަންތައް. ދެވަނަ ކަމަކަށް އަޅުގަނޑު ހަމަ ޙަމްދޫން އެ ވިދާޅުވި ވާހަކަފުޅަށް ވެސް އަޅުގަނޑު ތާއީދު ކުރަން. (ވަގުތުކޮޅަކަށްފަހު) ހަމަ މާއްދާތައް ވަކިވަކީން އެބަހުރި އެ ބޭފުޅުން ފާހަގަކުރައްވާފައި ކޮމެންޓްސް ދެއްވާފައި. ދެން އަޅުގަނޑަށް ޤަބޫލު ކުރެވޭ ގޮތުގައި މިއީ އެޑިޔުކޭޝަން ޙަޤީޤަތުގައި މިއީ އެޑިޔުކޭޝަން ކަމަށް އަޅުގަނޑު މި ބަލަނީ. އެހެންވެއްޖެ ކަމަށް ވަންޏާ އަޅުގަނޑުމެން ހަމަ ޙަމްދޫން އެ ވިދާޅުވިހެން ޕްރީ ސްކޫލުތައް ހިންގާ ފަރާތްތައް އެބަ ތިބި މިހާރު ވެސް ހަމަ. ވިޔަފާރި އުސޫލުން ޕްރީ ސްކޫލުތައް ހިންގާ ފަރާތްތައް ވެސް އެބަ ތިބި. ދެން އަނެއްކާ މާލޭގައި ހުރި ބޮޑެތި ސްކޫލުތަކުގައި ހިންގާ ޕްރީ ސްކޫލުތައް ހިންގާ ފަރާތްތައް ވެސް އެބަހުރި. އެބަ ތިބި. މި ބޭބޭފުޅުންގެ ޚިޔާލު ހޯދުން ވެސް މުހިއްމު. އަނެއްކޮޅުން މި ކަމާ ގުޅުން ހުރި މަދަނީ ޖަމުޢިއްޔާތަކެއް އުފެދިފައި އޮތްތޯ ބަލާ އެ ޖަމުޢިއްޔާތަކުގެ ޚިޔާލު ހޯދާލުން ވެސް ވަރަށް މުހިއްމު. ޙަމްދޫން އެ ވިދާޅުވި ހެން ކޮންމެހެން އަޅުގަނޑުމެން އ ެބޭފުޅުން މިތަނަށް ގެންނާކަށް ނޫން. އަޅުގަނޑުމެން މި ބިލު އެ ބޭފުޅުންނަށް ފޮނުވުމާ އެއްކޮށް މި ބިލުގެ މައިގަނޑު މަޤުޞަދުތަކާ ދޭތެރޭގައި އެ ބޭފުޅުން ދެކެނީ ކޮން ގޮތަކަށް ތޯ؟ މި ކަމަކީ މި އުސޫލުން ކުރެވިދާނެ ކަމެއްތޯ؟ މި ކަމަށް ހުރި ހުރަސް ތަކަކީ ކޮބައިތޯ؟ މި ކަހަލަ މަޢުލޫމާތު ތަކެއްހެން އަޅުގަނޑަށް ހީވަނީ އަޅުގަނޑުމެން މި ބޭފުޅުންގެ ފަރާތުން ހޯދަންވީ. ދެން ލިޔެ ކިޔުމުން ހޯދިއްޖެ ކަމަށް ވަންޏާ އަޅުގަނޑަށް ހީވަނީ ތަންކޮޅެއް ފަސޭހަވާނެ ކަންނޭނގެ އޭރުން ސީދާ ޕޮއިންޓު ބައި ޕޮއިންޓު އެ ބޭފުޅުން ހުންނާނެ ފާހަގަކޮށްފައި ނެގެޓިވު ޕޮއިންޓާއި ޕޮޒިޓިވް ޕޮއިންޓްސް. އެހެންވީމާ، އަޅުގަނޑުމެން ބިލު ކުރިއަށް ގެންދާ އިރުގައި އަޅުގަނޑުމެންނަށް ބޭނުން ކޮންމެ ގަޑިއެއްގައި ބަލައިލުމުގެ ފުރުޞަތު އޮންނާނެ މާ ފަސޭހަކަމާ އެއްކޮށް އިނގޭތޯ. 

ރިޔާސަތުން ވާހަކަދެއްކެވުން:

އާދެ، ޝުކުރިއްޔާ. މެންބަރުންގެ އަތްޕުޅުގައި ހުރި ޑޮކިޔުމަންޓުތަކަށް ބައްލަވާލައިފި ކަމަށް ވަންޏާ މީގެ ޕްރީ ސްކޫލު ބިލު ޕްރީ ސްކޫލު ހިންގުމުގެ ބިލާ ބެހޭ ގޮތުން ގުޅޭ ގޮތުން އެއް ކަމަކަށް ބިލުގެ ލިޔުމުގެ އިތުރުން މިހާރު ބޭފުޅުންގެ އަތްޕުޅުގައި ވާންވާނެ ޕްރީ ސްކޫލު ހިންގުމުގެ ބިލަށް މެންބަރުން ފާޅު ކުރައްވާފައިވާ ޚިޔާލުތަކުގެ ލިޔުމަކާއި ދިވެހިރާއްޖޭގެ ތައުލީމު ކުރިއަރުވާ މަރުކަޒުން 15 މާރޗް 2010 ގައި ފޮނުއްވާފައިވާ ސިޓީއަކާ އެކުވާ ކޮމެންޓްސްތައް. ދިވެހިރާއްޖޭގެ ތައުލީމު ކުރިއަރުވާ މަރުކަޒުން ވިދާޅުވަނީ ރާއްޖޭގައި ޕްރީ ސްކޫލު ހިންގުމުގެ ޤާނޫނު އެކުލަވާލުމަށް އަމިއްލަ މެންބަރެއް ކަމަށްވާ، ރައްޔިތުން މަޖިލީހުން ހުށަހަޅުއްވާފައިވާ މިހާރު ކޮމެޓީގެ މަރުޙަލާގައި ބިލަށް މި މަރުކަޒުގެ ފަރާތުން ތައްޔާރު ކޮށްފައިވާ އިޞްލާޙުތައް މިސިޓީއާ އެކު ފޮނުވީމޭ. މި އިޞްލާޙުތަކަކީ މި މަރުކަޒުގެ ޅަފަތުގެ ތަރުބިއްޔަތާއި ތަރައްޤީގެ ޔުނިޓުން ތައްޔާރު ކުރަމުން ގެންދާ ޕްރީ ސްކޫލު ޕޮލިސީ އަށް ލަފާ ދެއްވުމަށް އެކުލަވާލާފައިވާ އެޑްވައިޒަރީ ކޮމެޓީ އާއި އަދި ކަމާ ގުޅޭ ދާއިރާތަކުގެ ބައެއް ބޭފުޅުންނާ މަޝްވަރާ ކުރުމަށްފަހު ތައްޔާރު ކުރެވިފައިވާ އިޞްލާޙުތަކެކޭ. ވީމާ، މި އިޞްލާޙުތައް މި ބިލުގައި ހިމަނައި ދެއްވުން އެދި ދެންނެވީމެވެ. އަދި ކޮމެޓީގެ މަރުޙަލާގައި މަޝްވަރާތައް ކުރިއަށް ގެންދަވާއިރު މި މަރުކަޒުގެ ފަރާތުން އެހީތެރިކަމަށް ބޭނުންފުޅުވެލައްވާ ނަމަ އެ ކަމަށް ވެސް މަރުކަޒުގެ ފަރާތުން އެއްބާރުލުން ދޭނެ ވާހަކަ ވެސް ދަންނަވަމެވެ. 15 މާރޗް 2010. ކޮމެންޓްސްތައް ދެންމެ ޢީސަ ވެސް ފާހަގަކުރެއްވިހެން ހަމަ ކޮންމެ ހަމަ މާއްދާ ފާހަގަ ކުރައްވާފައި ކޮމެންޓު ކުރައްވާފައި. އަދި އެޑިޓު ތަކެއް ވެސް ހުށަހަޅުއްވާފައި އެބަހުރި. އަޅުގަނޑުމެންގެ އެޑިޓޯރިއަލް މަސައްކަތްތަކާއި އެޑިޓު ކުރުމުގެ މަސައްކަތާއި މަޝްވަރާތައް ކުރިއަށް ގެންދާއިރު މި ނުކުތާތަކަށް ބަލައިގެން މަޝްވަރާތައް ކުރިއަށް ގެންދަން އެހެންވީމާ، އަޅުގަނޑު ޚިޔާލު ކުރަނީ.

ކެނދިކުޅުދޫ ދާއިރާގެ މެންބަރު އަޙްމަދު ޢީސާ ވާހަކަދެއްކެވުން:

އެހެންވީމާ، އަޅުގަނޑުމެން ކަނޑައަޅަންވީ ނޫންތޯ މިއަދު އަޅުގަނޑުމެން މަޢުލޫމާތުތައް އެދި ހުށަހަޅާނީ ކޮން ފަރާތްތަކެއްކަމާއި އެ ފަރާތްތަކުން އަޅުގަނޑުމެން ބޭނުން ވާނީ ކޮން މަޢުލޫމާތު ތަކެއްކަން. 

ރިޔާސަތުން ވާހަކަދެއްކެވުން:

އަޅުގަނޑު އެހެން ދަންނަވާލަން މިއުޅެނީ. އަނެއްކާ އެ ގޮތަށް ލިސްޓު ކޮށްދެއްވާށޭ. މިނިސްޓްރީ އޮފް އެޑިޔުކޭޝަނާއި ދެން އީ.ޑީ.ސީ ބޭނުންފުޅިއްޔާ ގެންނެވޭނީ އީ.ޑީ.ސީ އެ އޮތީ މިހާރު އިސްވެ މަޢުލޫމާތުތަކެއް ދެއްވާފައި. ތައުލީމު ކުރިއަރުވާ....

ކެނދިކުޅުދޫ ދާއިރާގެ މެންބަރު އަޙްމަދު ޢީސާ ވާހަކަދެއްކެވުން:

އާދެ، އެ ގޮތުން އަޅުގަނޑު ހުށަހަޅާ ހުށަހެޅުމަކީ އަޅުގަނޑުމެން މި މަޢުލޫމާތު ހޯދާ އިރުގައި އެޑިޔުކޭޝަންގެ ބަޖެޓައި ބެހޭ ބައިން. އަޅުގަނޑުމެން މަޢުލޫމާތު ހޯދަން ޖެހޭނެހެން އަޅުގަނޑަށް ހީވަނީ. އަޅުގަނޑުމެން މި ހުރިހާ ރަށެއްގެ ޕްރީ ސްކޫލު ހިންގަން ސަރުކާރުން ޚަރަދު ދޭ ކަމަށް ވަންޏާ ކިހާ ވަރެއްގެ ޚަރަދެއް ހިނގާފާނެ ކަމަށް އެ ބޭފުޅުން ލަފާ ކުރައްވާތޯ؟ އެއީ އެއް މަޢުލޫމާތު އަޅުގަނޑުމެން ހޯދަން ޖެހޭ. ދެވަނަ މަޢުލޫމާތަކަށް އަޅުގަނޑުމެން އެޑިޔުކޭޝަނުން ހޯދަން ޖެހޭނެ ދިވެހިރާއްޖޭގެ މިއަދުގެ ސަރުކާރުގެ ތައުލީމީ ސިޔާސަތު ތެރޭގައި ކިހާ ވަރަކަށްތޯ ޕްރީ ސްކޫލު ހިންގުމުގެ ކަންތައްތަކުގައި ކޮން އުސޫލަކަށް ކޮން ސިޔާސަތެއްތޯ އެ ބޭފުޅުން ގެންގުޅުއްވާފައި އޮތީ. އެ ބޭފުޅުންގެ ވިސްނުމުގައި ހުރީ ކޮން ގޮތަކަށް އެކަން ކުރެވިދާނެ ކަމަށްތޯ ނޫނީ ކުރަން. ދެވަނަ ވާހަކައަކަށް އަޅުގަނޑު ކުރިން ދެންނެވިހެން މި މާލޭގައި ޕްރީ ސްކޫލުތައް ވިޔަފާރީގެ އުސޫލުން ހިންގާ ފަރާތްތައް ވެސް އެބަ ތިބި ހެން އަޅުގަނޑަށް ހީވަނީ. އެ ފަރާތްތަކުގެ ޚިޔާލު އަޅުގަނޑުމެން ހޯދަން ޖެހޭނެ. އެއީ އެ ފަރާތްތައް ޤަބޫލުކުރާ ގޮތުގައި މީގައި މިކަން މި ގޮތަށް ކުރެވިދާނެތޯ؟ ދެން ބޮޑެތި ސްކޫލު ތަކުގައި އެބަހުރި ޕްރީ ސްކޫލުތައް ހިންގާ ފަރާތްތައް އެ ފަރާތްތަކުގެ ޚިޔާލު މީގައި އަޅުގަނޑުމެން ހޯދުން މުހިއްމު. ދެން 3 ވަނަ ކަމަކަށް ހަމަ އެންމެ މުހިއްމު ކަމަކަށް އަޅުގަނޑު ފާހަގަކުރާނީ މި ކަމާ ގުޅުން ހުރި އެއްވެސް މަދަނީ ޖަމުޢިއްޔާ އެއް އުފެދިފައި އޮތްތޯ ބަލާ، މަދަނީ ޖަމުޢިއްޔާގެ ޚިޔާލު މި ކަމުގައި ހޯދުން. އަޅުގަނޑަށް ރާއްޖެތެރޭގައި ހަމަ ގައިމުވެސް އެބަހުރި މަދަނީ ޖަމުޢިއްޔާތައް މިކަހަލަ ކަންތައްތަކާ ދޭތެރޭގައި ހަރަކާތްތެރިވާ. (ވަގުތުކޮޅަކަށްފަހު) އާދެ، އެ ވާހަކަ އަޅުގަނޑު މި ދެންނެވީ އިނގޭތޯ. ކޮންކަހަލަ ދަތިތަކެއްތޯ އެ ބޭފުޅުންނަށް ހުރީ. މިހާރު އެ ކަންތައް އެކުރާ އުސޫލުން މި ގޮތަށް މިކަން ބަދަލުކޮށްފިއްޔާ މި ބޭފުޅުންނަށް ދިމާވާނީ ކޮންކަހަލަ ކަންތަކެއްތޯ. ބައެއް މަދަނީ ޖަމުޢިއްޔާތަކުން ހުރެދާނެ ބޮޑެތި އިންވެސްޓުމެންޓުތައް ވެސް ކޮށްފަ. އެހެންނޫންތޯ. އަޅުގަނޑު ވަރަށް ޤަބޫލުކުރާ ކަމެއް އެއީ. އެހެންވީމާ، އެ ބޭފުޅުންގެ ޚިޔާލު މި ގޮތަށް ސަރުކާރުން ޚަރަދު ދީގެން ހިންގާ ގޮތަށް މީތި ބަދަލުކުރުން އެއީ ކޮންކަހަލަ ކަމެއްތޯ ނޫނީ ވަކި ވަރަކަށް ސަރުކާރުން ޚަރަދު ދީގެން މަދަނީ ޖަމުޢިއްޔާތަކާ ގުޅިގެން ހިންގާ ގޮތަށް މިހާރު ބައެއް ރަށްރަށުގައި އެ އޮންނަ އުސޫލުން އެ ގޮތަށް ބާއްވާނީތޯ. އެއީވެސް އަޅުގަނޑަށް ހީވަނީ އަޅުގަނޑުމެން ހޯދަންޖެހޭނެ މަޢުލޫމާތެއް ހެން. ޝުކުރިއްޔާ. 

ރިޔާސަތުން ވާހަކަދެއްކެވުން:

އާދެ، ބިލުގެ މައިގަނޑު ނުކުތާތަކަށް ބަލާއިރު އަޅުގަނޑުމެން މަޝްވަރާކޮށް ކޮމިޓީގެ ފަރާތުން ލަފައެއް ދޭންޖެހޭ ކަމެއް މި ބިލުގައި ހުށަހަޅުއްވާފައި ވަނީ ހުރިހާ ޕްރީ ސްކޫލެއް ސަރުކާރުން ގައިމު ވެސް ކޮންމެ ރަށެއްގައި ސަރުކާރު ޕްރީ ސްކޫލް ހުންނަ ގޮތަށް. މިހާރު ކަންތައް ރޭވިފައި ހުރީ ނުވަތަ ތަރައްޤީވަމުން އައީ ވެސް އެ ގޮތަކަށް ނޫން. އެހެންވެ މި މައުޟޫޢު ހަމަ އަޅުގަނޑުމެން ޓޮޕިކް މާއްދާތައް ހަމަ މަޝްވަރާކުރަން އެބަޖެހޭ. ދެންމެ ޢީސަ ތި ފާހަގަކުރެއްވީ މި ކަމާ ބެހޭ ގޮތުން މިހާރު ޕްރީ ސްކޫލްތައް ހިންގަމުން ގެންދާ ތަފާތު މަދަނީ ޖަމުޢިއްޔާތަކުގެ މި ކަމާ ދޭތެރޭ ހުރި ޚިޔާލަކީ ކޮބައިތޯ. ދެން މީގެތެރޭގައި ހަމަ ބައެއް ކްލަބު ބައެއް ރަށްރަށުގެ ބައެއް ކްލަބުން ހިންގާނެ، އަނެއްބައި ރަށްރަށުގައި އަންހެނުންގެ ކޮމިޓީން، އަނެއްބައި ރަށްރަށުގައި ރަށްކުރިއަރުވާ ކޮމިޓީން، މި ގޮތަށް ހިންގަމުން އެބަގެންދޭ. ބައެއް ރަށްރަށުގައި އެބަހުރި އަމިއްލަ ފަރާތްތަކުން ވެސް ހިންގާފަ. މާލޭގެ އަވަށުގެ އަވަށްތަކުންނާއި އަދި ހަމަ މި ގޮތަށް އަމިއްލަ ހަމަ ކުރިން ޢީސަ ފާހަގަ ކުރި ފަދައިން ހަމަ ކޮމާޝަލް ފަރާތަކުން ވެސް ހަމަ ޕްރީ ސްކޫލެއް ހިންގާ. އެހެންވީމާ، މި ފަރާތްތަކުގެ ޕްރީ ސްކޫލް ހިންގުމާ ދޭތެރޭ ހުރި ޚިޔާލުތަކާއި ފިއުޗަރގައި އަސްލު މިސާލަކަށް މި ބިލުގައި ވާ އެހެން ކަންކަމާ ބެހޭ ގޮތުން ވެސް ހަމަ ޚިޔާލުތައް އަޅުގަނޑުމެންނަށް ގެނެވިދާނެ. މަދަނީ ޖަމުޢިއްޔާތަކުން ހަމަ ހުށަހަޅުއްވާ ކޮންމެވެސް ކަހަލަ ގޮތެއް އޮންނަންވާނެ. އެ ޚިޔާލުތައް ގެންނާނީ ކިހިނެއްތޯ. އަޅުގަނޑުމެން ޢާއްމުކޮށް އެކިއެކި ރަށްރަށަށް މިސާލަކަށް ވަކިވަކިން އަންގައިގެން ފޮނުވައިގެން އެއްޗެއް ގެންނާނީތޯ، އެހެންނޫނީ ކުރިޔަށް އޮތް މަހުގެ ތެރޭގައި މި ކަންކުރަންޖެހޭނެ. އެހެންވެ އެއާ ބެހޭ ގޮތުން ކޮންމެވެސް ލަފައެއް ދެއްވަންވާނެ. މިހާރު މި ކޮޅަށް އަޅުގަނޑުމެން މި ކޮމިޓީގެ ބައްދަލުވުމަށް ގެންނަންވާ ފަރާތްތައް ފާހަގަކޮށްލެއްވުން ވެސް ވަރަށް މުހިއްމު މީގެ ތެރޭގައި. އަޅުގަނޑަށް ފެނޭ އެޑިޔުކޭޝަން މިނިސްޓްރީގެ ބޭފުޅުން ވަޑައިގަންނަވާއިރު އަޅުގަނޑު ފާހަގަކުރާނަން ބަޖެޓާ ބެހޭ ބޭފުޅަކު ވެސް ހިމަނުއްވައިގެން ޓީމު ވަޑައިގެން ދެއްވުން. އެ ދެން އޭރުން ސިޔާސަތާއި ބަޖެޓާ އަދި އެޑިޔުކޭޝަން މިނިސްޓްރީގެ ތެރޭގައި ޕްރީ ސްކޫލް ހިންގުމާ ބެހޭ  ބައެއް ހުންނަ ނުވަތަ އެ މަސައްކަތް މިނިސްޓްރީ ތެރޭގައި ބަލަހައްޓަވާ ބޭފުޅަކު ހުންނެވި ކަމަށް ވަންޏާ އެ ބޭފުޅަކު ވެސް ގެނެވިދާނެ. ދެން މި ގޮތަށް އީ.ޑީ.ސި އިނގޭތޯ. ދެން މާލޭ ޕްރީ ސްކޫލްތަކުގެ ހިންގަވާ ފަރާތްތަކަށް އަޅުގަނޑުމެންނަށް އަސްލު ފުރުޞަތު ދެވިދާނެ. އެއީ ހަމަ އެހާ ބޮޑު އަދަދެއް ނޫން. އަޅުގަނޑުމެންނަށް ދެން އޭގެތެރޭގައި އެއް ގޮތަކީ އެ ބޭފުޅުންގެ ތެރޭގައި ޓީމެއް ހައްދަވާފައި އެ ފަރާތުން ރަމްޒުކޮށްދެއްވާ ކޮމްޕްރިހެންސިވު ބޭފުޅުންކޮޅެއް ވެސް ގެނައުން. ދެން ރަށްރަށުގެ ޚިޔާލުތައް ރަށްރަށުގެ އެކި ޖަމުޢިއްޔާތަކުގެ ޚިޔާލުތައް ހޯދާނެ ގޮތަކާ ދޭތެރޭގައި ލަފައެއް ބޭނުން... ޙުސައިން.

ކޮމަންޑޫ ދާއިރާގެ މެންބަރު ޙުސައިން ވަޙީދު ވާހަކަދެއްކެވުން:

އާދެ، އަޅުގަނޑުވެސް ހަމަ މި ވާހަކަތަކަށް ތާއީދުކޮށްލަން. މިހާރު އަޅުގަނޑަށް ހީވަނީ މި ބިލުގެ އެންމެ ބޮޑު އެއް މަޤްސަދަކީ ސަރުކާރުން ހިންގާ ޕްރީ ސްކޫލެއް ކޮންމެ ރަށެއްގަ ބެހެއްޓުން ކަށްނޭނގެ. އެއީ ކުރަންޖެހޭ ކަންތައްތަކެއް އެއީ. އެހެންވީމާ، ކުރީގެ ސަރުކާރުން ވެސް ނުކުރެވި، އަދި މިހާރު ވެސް ނުކުރެވި މި އޮތީ. ހިގާނެ ޚަރަދެއް ވެސް ބޮޑުކަން. އަޅުގަނޑަށް އަބަދުވެސް ފެނޭ އެއްވެސް ކަމެއް ކުރުމުގެ ކުރިން އެޑިޔުކޭޝަނާއި ވާހަކަ ދައްކާ މިއީ ކުރެވިދާނެ ޚަރަދެއްތޯ ބެލުމަށް. މީގެ މައިގަނޑު މަޤުޞަދަކީ ހަމަ އެއީ. އެހެންވީމާ، އަޅުގަނޑުމެންނަށް ކުރީގެ ސަރުކާރުން ވެސް އަދި މިހާރު ވެސް މިކަން ނުކުރެވިގެން މި އުޅެނީ ގައިމު ހިގާނެ ޚަރަދުގެ ބޮޑުކަމުން. އެހެންވީމާ، އެއީ ވާވަރުގެ ކަމެއްތޯ ބެލުން ފުރަތަމަ ރަނގަޅު ކަށްނޭނގެ. އެހެން ކަމަކަށް މަޝްވަރާކުރުމުގެ ކުރިން. 

ރިޔާސަތުން ވާހަކަދެއްކެވުން:

އާދެ، ޝުކުރިއްޔާ. އަޅުގަނޑު ހަމަ އަޅުގަނޑުގެ ހުރި ތަޖުރިބާ އާއި ޚިޔާލުގެ އަލީގައި ދަންނަވާލާނަން. ޙަޤީޤަތުގައި މި ހުރިހާ ޚަރަދެއް ސަރުކާރުން ކުރާ ގޮތަކަށް އަޅުގަނޑު ހިތުން އެއީކީ ކުރެވޭނެ ކަމެއް ނޫން. ދެން މި ކަމަކީ ވަރަށް ބޮޑަށް ސިވިލް ސޮސައިޓީން ކުރަމުން އަންނަ ކަމެއް. ދެން މިކަން އެންމެ އެފިޝެންޓުކޮށް ގެންދެވޭނީ ވެސް ޙަޤީޤަތުގައި މިކަމުގައި ހުނަރުވެރި އަދި މިކަމުގައި މަސައްކަތްތަކެއް މިހާރު ކުރަމުން އައިސް ތިބި ބަޔަކަށް އޭގެ ހިތްވަރާ، ނުވަތަ އެ ކަމެއް ކުރުމުގެ އެހީތެރިކަމެއް ދީގެން ކަމަށް އަޅުގަނޑަށް ފެންނަނީ. އެހެންވީމާ، ޙަޤީޤަތުގައި ސަރުކާރުން އެހީތެރިވާ ގޮތަށް ސަރުކާރުން ދެއްވާ އެކިއެކި ތަފާތު އެހީތަކާ ދެއްވާ ޓެކްނިކަލް އެސިސްޓެންޓްސް ބޮޑުކުރުމާއި ފިނޭންޝަލް އެސިސްޓެންޓު ބޮޑުކުރުމާ މިކަހަލަ ގޮތަކަށް ބައްޓަންކުރުމަކީ އެންމެ ރަނގަޅުގޮތް ކަމަށް ފެންނަނީ. އެހެންނޫނީ މިހާރު ހެދިފައި ނުވަތަ ތަރައްޤީވަމުން އައިސްހުރި ޕްރީ ސްކޫލްތަކަށް ވެސް ޙަޤީޤަތުގައި ފޯރާ ވަރަށް ބޮޑު ގޮންޖެހުމަކަށް ވެގެން އަންނާނެ. އަދި އެ ސޮސައިޓީގެ ފަރާތުން ކޮންމެ ޕްރީ ސްކޫލަކީ ވެސް ޙަޤީޤަތުގައި އޭގެ ޑެލިވަރީ މި އޮންނަނީ ހަމަ ވަރަށް ކުޑަކުޑަ ސަރަހައްދަކަށް. ރަށެއްގެ ވެސް އަވަށު ސަރަހައްދަށް ޙަޤީޤަތުގައި ޕްރީ ސްކޫލެއް ޓާރގެޓު ކުރެވެންވާނީ. އެހެންވީމާ، އެ ސަރަހައްދެއްގައި ދިރިއުޅޭ ޢާއިލާތަކުން ދިރިއުޅޭ ޢާއްމު ރައްޔިތުންގެ ތެރެއިން ޚާއްޞަކޮށް ޕޭރެންޓުންގެ މަދަދު ވެސް ވަރަށް ބޮޑަށް ޕްރީ ސްކޫލްތަކަށް ލިބޭ. އެހެންކަމަށް ވަންޏާ ސިވިލް ސޮސައިޓީން ހިންގާ ކަމަށް ވަންޏާ މީ ހަމަ ޚަރަދު ޝެއާރ ކުރާ ގޮތަށް ވަރަށް ގިނަ މަސައްކަތްތަކެއް ކުރެވޭނެ. ސީދާ ސަރުކާރުން ހިންގާ ކަމަށް ވަންޏާ މިކަން އޮންނާނީ ވަރަށް ބޮޑު ވަރަށް ޚަރަދު ވެސް ބޮޑުވާނެ. އަދި ކުރެވޭ ކޮންމެ ބޮޑު ޚަރަދެއްކޮށްގެން ވެސް މިކަންކުރާނީއޭ ބުނެވޭއިރު ވަކި ދާއިރާއަކަށް ބޮޑު ޚަރަދެއް ކުރާ ކަމަށް ވަންޏާ އެހެން ކޮންމެވެސް ދާއިރާއަކަށް ޚަރަދެއް ނުކުރެވޭނެ. އެހެންތާ ވާނީ. ބަޖެޓަކީ ލިމިޓެޑް އެއްޗެއް. އެހެންވީމާ، ލިމިޓެޑް ބަޖެޓެއްގައި މަސައްކަތްކުރާއިރު ބޮޑު އަދަދެއްގެ ބޮޑު ޚަރަދެއް އަނެއްކާ އިތުރަށް މިހެން ކުރަން ނެގުމަކީ އެންމެ ރަނގަޅު ގޮތެއް ކަމަށް އަޅުގަނޑަކަށް ނުފެނޭ. ރަގަޅު މަޤުޞަދެއްގައި މި އޮތީ. މަޤުޞަދު ހާސިލުކުރެވޭނެ ކަމަށް އަޅުގަނޑަށް ފެންނަނީ ޕާރޓްނަރޝިޕެއްގެ ތެރެއިން. އެއީ ސިވިލް ސޮސައިޓީ އާއި ސަރުކާރާ. ހަމަ އޭގެއިތުރުން ކޯޕަރެޓިވް ރެސްޕޮންސިބިލިޓީ ނެގިދާނެ މިސާލަކަށް މައިގަނޑު ބޮޑެތި ޖަމުޢިއްޔާތައް ނޫނީ ބޮޑެތި ކުންފުނިތަކުގެ އެސިސްޓެންޓްސް ލިބިގެން ވެސް އެހީ ހޯދައިގެން ވެސް މީގެތެރެއިން މިކަން ކުރެވިދާނެ. އެހެންވީމާ، އެ ނުކުތާގެ އެޑިޔުކޭޝަން މިނިސްޓްރީން މަޢުލޫމާތު އަދި ބަޖެޓު ސީދާ ގެންނެވިޔަސް މި ފިގަރ ވަރަށް ބޮޑު ފިގަރ އަކަށްވާނެ. އެދެން އަޅުގަނޑުގެ ހިތުން މިހާރު ވެސް އަޅުގަނޑުމެން އަންދާޒާކޮށްލާފައި އިނގޭނެ އެއްޗެއް. މި ޓޯޓަލް ޚަރަދެއް 194 ރަށުގައި ޕްރީ ސްކޫލް އަލުން އިތުރަށް މާލެ ފިޔަވައި އެހެން އެއް ވެސް ރަށެއްގައި ނުހުންނާނެ މިހާރު އަޅުގަނޑު ދެކޭގޮތުގައި ސަރުކާރުން މާ ބޮޑު އެހީތަކެއް ވަމުން ގެންދާ ޕްރީ ސްކޫލެއް. އެހެންނެއް ނޫން ޢިމާރާތްކުރުމުގެ އެހީތަކެއް ދެވިފައި ހުންނާނެ. ތަކެތީގެ އެހީ ދެވިފައި ހުންނާނެ ކުރީގައި ވެސް. މާލޭގައި ދެވޭ އެސިސްޓެންސް އަކީ އިމާރާތަށް ކޮންމެވެސް ވަރެއްގެ ޚަރަދުތަކެއް ސްކޫލްތައް ހިންގާ ފަރާތްތަކުން ކުރިކަމުގައި ވިޔަސް މާލޭގައި ހިންގާ ޕްރީ ސްކޫލްތަކުގެ ޓީޗަރުންގެ ޚަރަދު ވަކި އަދަދެއްެގ ޓީޗަރުންގެ ޚަރަދު ދެއްވަމުން އަންނަނީ އެޑިޔުކޭޝަން މިނިސްޓްރީގެ ފަރާތުން. އެކަމަކު ރަށްރަށަށް އަސްލު ދޭ ޚިދުމަތެއް ފުޅާކުރެވިފަ އެއް ނެތް. މި ކަހަލަ ގޮތަކަށް މިހާތަނަށް ކަންތައް ކުރެވިފައި ހުރީ. ދެން ވަރަށް ބޮޑު ކޮސްޓެއް ނަގައިގެން ވަރަށް ބޮޑު ފީއެއް ނަގައިގެން ވަރަށް ރަގަޅަށް ހިންގާ ކޮމާޝަލް މިހާރުގެ މޮޑާރން ޕްރީ ސްކޫލެއް ވެސް އެބަހުރި. އެހެންވެ އެ މަޢުލޫމާތުގެ ވެސް އަލީގައި އަޅުގަނޑުމެން މި ބަލަނީ. ދެން ޙަޤީޤަތުގައި މި ސާރވިސް އަކީ ވަރަށް އަގުބޮޑު ސާރވިސް އެއް. އެއީ ޕްރީ ސްކޫލް ކުދިންނަށް  ތައްޔާރުކޮށްދޭންޖެހޭ އެންވަޔަރމެންޓަކީ ޙަޤީޤަތުގައި ވަރަށްބޮޑު އިންވެސްޓްމެންޓެއް. ހަމައެކަނި ސިމްޕަލް ކްލާސްރޫމުގައި މި ކަމެއް ނުކުރެވޭނެ. އަދި އަދަދުތައް ވެސް ވަރަށް ބޮޑަށް ވާހަކަ އަކީ ސްޓޫޑެންޓް ޓީޗާރ ރޭޝިޔޯ ވެސް ވަރަށް ބޮޑަށް ކުޑަކޮށް އުޅެނީ. ވާހަކައަކީ ވަރަށް މަދު އަދަދަކަށް ޓީޗަރުން ތިބޭނީ ވެސް. އެހެންވީމާ، ޚަރަދުތަކެއް ބޮޑުކޮށް ހިންގޭނީ. އެކަމަކު މި ޢިޖުތިމާޢީ ބައިވެރިވުމަކާ އެއްކޮށް އަޅުގަނޑުމެންނަށް މަސައްކަތް ކުރެވޭނީ. ޢީސަ.

ކެނދިކުޅުދޫ ދާއިރާގެ މެންބަރު އަޙްމަދު ޢީސާ ވާހަކަދެއްކެވުން:
ކިހާވަރެއްގެ ޚަރަދެއް ހިގާތޯ. އަޅުގަނޑު ދަންނަވަން އުޅުނު ވާހަކައަކީ އެޑިޔުކޭޝަން ބަޖެޓާ ބެހޭ ބައިން މީގެ އެންމެ ބޮޑު ކޮންސާރނަކީ ހަމަ ޚަރަދުގެ މައްސަލަ މި އުޅެނީ އިނގޭތޯ. އެދެން ހަމަ އޭގެއިތުރުން ހަމަ ދިމާވާ މައްސަލަ އެއް އެބައުޅޭ. އެކި ރަށުގައި ޕްރީ ސްކޫލްތައް ހިގަމުން މި އަންނަނީ އެކި އުސޫލުން އެކި ފެންވަރަށް އިނގޭތޯ. ހަމަ އެއްވެސް ހަރުދަނާ އުސޫލެއް ވެސް ނެތި ހިނގަމުން މި އަންނަނީ. މި މަޢުލޫމާތުތައް ހޯދުމަށްފަހު އަޅުގަނޑުމެންނަށް މި ޤާނޫނުގައި ކަނޑައެޅިދާނެ ހުރިހާ ރަށެއްގައި ޕްރީ ސްކޫލްތައް ހިންގަންވާނީ މިވެނި އުސޫލްތަކުގެ ދަށުންނޭ، މިވެނި ސްޓޭންޑަޑަކަށޭ ހުންނަންޖެހޭނީ. ސަރުކާރުން ފޯރުކޮށްދޭން ލާޒިމު ކުރަނީ މިވެނި އެވެނި ޚަރަދު ތަކެކޭ. ޚިދުމަތްތަކެކޭ. މިސާލަކަށް 4 ޓީޗަރުން ތިބޭ ކަމަށް ވަންޏާ 2 ޓީޗަރުންގެ މުސާރަ އަކީ ސަރުކާރުން ދޭންޖެހޭ އެއްޗެކޭ. ކިޔަވައިދިނުމުގައި ބޭނުން ކުރާ މިވެނި އެވެނި ވަސީލަތްތަކަކީ ސަރުކާރުން ފޯރުކޮށްދޭންޖެހޭ އެއްޗެކޭ. މިހެންގޮސް އަދި އޭގެއިތުރުން އަޅުގަނޑުމެންނަށް ކުރެވިދާނެ ކަމެއް އަޅުގަނޑު ހަމަ ބަލާލިއިރުގައި ކޮންމެ އަތޮޅެއްގައި އެބަ އޮވޭ އަތޮޅު ބަޖެޓެއް. ލޯނު ދޫކުރާ ފަންޑެއް އަތޮޅުގައި އެބަ އޮވޭ. ބައެއް އަތޮޅުތަކުގައި އެބަހުރި އޭގައި ފަސް ހަ މިލިއަން ރުފިޔާ. މިހެންގޮސް އަޅުގަނޑު ހަދާންވާ ގޮތުން ނ. އަތޮޅުގައި ވެސް އެބައިން ކަށްނޭނގެ 18 މިލިއަން ރުފިޔާ. ރައްޔިތުންެގެ ބަޖެޓުގައި. ރައްޔިތުންގެ އަތޮޅު ފަންޑުގައި އެބައިން 18 މިލިއަން ރުފިޔާ އަތްނުލައި އިނގޭތޯ. ނ. އަތޮޅުގައި އޮތީ 13 ރަށް. އަޅުގަނޑުމެންނަށް މިސާލަކަށް މި ޤާނޫނުގައި ލިޔެވިދާނެ އަތޮޅު ފަންޑުން ލުއިލޯނު ޕްރީ ސްކޫލްތައް މި ފެންވަރަށް ތަރައްޤީ ކުރަން ކޮންމެ ރަށަކަށް ދޭންވާނޭ. ކީއްކުރަންތޯ 18 މިލިއަން ރުފިޔާ ކޮންމެ ރަށަކަށް އެއްލައްކަ ރުފިޔާ ދިނަސް އިނގޭތޯ ފުދޭވަރެއްގެ ފެންވަރު ރަނގަޅު ޕްރީ ސްކޫލެއް ޖަމުޢިއްޔާއަކަށް ތަރައްޤީ ކުރެވިދާނެ ކަނޑައަޅާ ސްޓޭންޑަޑަކާ އެއްވަރަށް. އަޅުގަނޑުމެން އެ ބޭފުޅުންނަށް ދެވިދާނެ 5 އަހަރު ދުވަސް މި ލޯނު އަނބުރާ ދައްކަން އިނގޭތޯ. ދެން ސަރުކާރުން ސަބްސިޑީ ދިނީމަ ވާ ގޮތަކީ ސްކޫލް ހިންގަންދާ ޚަރަދު ވަރަށް ބޮޑު ބައެއް ސަލާމަތް ކުރެވުނީ. އެ ބޭފުޅުންނަށް ސްކޫލް ހިންގައިގެން ހަމަ އެއްޗަށް އާމުދަނީ ޖަމުޢިއްޔާތަކަށް ނެރެވިދާނެ. މިއީ ކުރެވިދާނެ ކަންތައްތައް. ސީދާ ސީދާ ސަރުކާރުންނޭ 100 ޕަސެންޓު ހިންގަންވާނީ ބުނެ އަޅުގަނޑުމެން ނިންމާއިރު އެއީ ސަރުކާރުން އުފުލޭވަރުގެ ޚަރަދަކަށް ނުވާނެ ކަމަށް އަޅުގަނޑުމެން ޤަބޫލުކުރަމޭ. އެކަމަކު އަޅުގަނޑުމެން ޤަބޫލުކުރަން އެބަޖެހޭ އިނގޭތޯ އާބާދީ ކުދިކުދި ރަށްރަށުގައި މަދަނީ ޖަމުޢިއްޔާތަކަކަށް ވިޔަފާރި އުސޫލުން މިކަން ނުކުރެވޭނެކަން ވެސް އަޅުގަނޑުމެން ބަލަން އެބަޖެހޭ. އެހެންވީމާ، މީގައި މަދަނީ ޖަމުޢިއްޔާތަކަށް ސަރުކާރު ހިއްސާ ކުރުވާފައި ކިހާވަރަކަށްތޯ ދެ ފަރާތް ހިއްސާ ކުރާނީ ޓީޗަރުން ތަމްެރީނުކޮށްދޭނީ ކޮން ފަރާތަކުންތޯ. އެ ސްޓޭންޑެޑެއް ކަނޑައަޅާފައި އެ ސްޓޭންޑަޑަށް ހިންގާ ކަމަށް ވަންޏާ ޓީޗަރުން އެސްޓޭންޑަޑަށް ތަމްރީނުވެފައި ތިބެންޖެހޭނީ. ޓީޗަރުން ތަމްރީނުކުރާއިރު ސަރުކާރުން ފޯރުކޮށްދެނީ ކޮން އެހީތެރިކަމެއްތޯ މިސާލަކަށް އިނގޭތޯ. މި ހުރިހާ ކަންތައްތަކެއް އަޅުގަނޑުމެން މި ޤާނޫނުގައި ހިމަނަން މި އުޅެނީ. ހިމަނަން އުޅޭއިރު މި ހުރިހާ މަޢުލޫމާތުތަކެއް އަޅުގަނޑުމެންނަށް މި ފަރާތްތަކުން ހޯދަންޖެހޭނެ އިނގޭތޯ. އަޅުގަނޑު ރައްޔިތުންގެ މަޖިލީހަށް އިންތިޚާބު ވީ ހިސާބުން ފެށިގެން އަޅުގަނޑަށް ވެސް ދިމާވެފައި އޮތް އެންމެ ބޮޑު ޗެލެންޖަކީ މި ރަށްރަށުގައި ހުރި ޕްރީ ސްކޫލްތައް އިނގޭތޯ. އެ ވާ ގޮތަކީ އެންމެ ޓީޗަރަކަށް ސަރުކާރުން މި ޚަރަދު ދެއްވަނީ. ދެއްވާއިރު ވެސް 2000 ރުފިޔާ ދެއްވަނީ. ޓީޗަރ ޓްރޭނިންގ ހަދައިގެން ހުރި މީހަކު 2000 ރުފިޔާއަކަށް ވަޒީފާ އަދާކުރާކަށް ބޭނުމެއް ނުވޭ. އާބާދީ ކުދިކުދި ރަށްރަށުގައި ޕްރީ ސްކޫލް ހިންގައިގެން ކުއްޖެއްގެ އަތުން 20 ރުފިޔާ ނަގައިގެން ސަރުކާރުން އެއްވެސް އެއްޗެއް ނުދޭއިރުގައި އެ މީހުންނަކަށް ސަވައިވެއް ނުވެވޭ އިނގޭތޯ. އެހެންވީމާ، އަޅުގަނޑުމެން ބަލަން މިޖެހެނީ ބަޖެޓުގައި މީހުންގެނެސް ޕްރީ ސްކޫލެއް ރާއްޖެތެރޭގެ ރަށެއްގައި ހިންގާ ކަމަށް ވަންޏާ ކިހާވަރެއް ޚަރަދުވޭތޯ. އެއީ އެއް ލައްކަ ރުފިޔާ ކަމަށް ވަންޏާ އެޓްލީސްޓް އަޅުގަނޑުމެން ސަރުކާރަށް ލާޒިމުކުރަން އެބަޖެހޭ 50 ޕަސެންޓް ސަރުކާރުން އެކި ގޮތްގޮތުން ހޯދަން. ޝުކުރިއްޔާ.

މިލަންދޫ ދާއިރާގެ މެންބަރު ޢަލީ ރިޟާ ވާހަކަދެއްކެވުން:

އާދެ، ޝުކުރިއްޔާ. އަޅުގަނޑަށް ހީވަނީ މި ބިލުގައި ފައިސާ ހޯދާނެ ގޮތާއި ސަރުކާރުން ހިންގާނެ ސްކޫލްތަކަށް ސަރުކާރުން ދައުލަތުން ބަޖެޓުން ޚަރަދުކޮށްގެން ހިންގާނެ ސްކޫލްތަކާ މި ހުރިހާ އެއްޗިއްސެއްގެ ތަފްސީލުތައް ވަރަށް ރީތިކޮށް ލިޔެވިފައި އެބައޮތްހެން. ދެން ފައިސާ ހޯދަންވެސް ތަފާތު ގޮތްގޮތަށް ހިންގާނެ ސްކޫލްތަކަށް ފައިސާ ހޯދުމުގެ ބައި އެބައޮތް. ސަރުކާރުގެ ފަރާތްތަކުންނާއި ތަން އުފައްދާ ހިންގާ ފަރާތްތަކުންނާއި ބެލެނިވެރިން ދޭ ޑޮނޭޝަން އާ އެހެނިހެން ފަރާތްތަކުން ދޭ އެހީ އިންނާ މި ގޮތަށް ހިންގާނެ ސްކޫލްތައް ވެސް އެބަ އޮތް. ދެން އަޅުގަނޑަށް ހީވަނީ ރަނގަޅު ވާހަކަ އެއް ކަށްނޭނގެ. ހުރިހާ ބޭފުޅުން ވެސް މި އެންމެ ބޮޑު މައްސަލައަކަށް ވަނީ ދައުލަތުން މި އަށް ކިހާވަރެއްގެ ޚަރަދެއް ކުރެވިދާނެތޯ އާ އެކަންކަން ސާފުކޮށް އެނގުން. ދެން މިނިސްޓްރީ އޮފް އެޑިޔުކޭޝަނުން ކޮން ޚަރަދެއްތޯ ދޭނީ. ދެން އަނެއް ކަމަކީ އަޅުގަނޑަށް ހީވާގޮތުގައި ވެއްޖިއްޔާ ތަފާތު ފެންވަރުގައި ތަފާތު  ގޮތްގޮތަށް ރާއްޖޭގެ އެކިއެކި  ކަންކޮޅުތަކުގައި ސްކޫލްތައް ހިންގަމުންދާއިރުގައި މި ބިލުގެ ބޭނުމަކީ ޙަޤީޤަތުގައި އަޅުގަނޑަށް ޤަބޫލުކުރެވޭ ގޮތުގައި އެއް ފެންވަރެއްގައި އެއް އުސޫލެއްގެ ދަށުން އެއް ގޮތަކަށް ދިވެހިރާއްޖޭގައި ފަށާ ތަޢުލީމަކީ ނުވަތަ ޕްރީ ސްކޫލްގެ ތަޢުލީމު ދެވޭނެ އިންތިޒާމެއް ހަމަޖައްސާ އުސޫލުތަކެއް ކަނޑައަޅަން ކަށްނޭނގެ ޤާނޫނެއް މި ތަނަށް ލާފައި މި އޮތީ. ދެން އެހެންވީމާ، ދައުލަތުން ކޮށްދޭނީ ކޮން ޚަރަދެއްތޯ ދައުލަތުން ދޭނީ ކިހާ ފައިސާއެއްތޯ ދައުލަތުން މިކަން ކޮށްދީފާނަންތޯ، ނޫންތޯ. މިއީ ކަށްނޭނގެ މިހާރު ސާފުވާން ވެފައި އޮތް ކަމަކީ. ދެން ފިނޭންސް މިނިސްޓްރީން ވެސް މި ކަމާ ބެހޭ ގޮތުން ބަހެއް ހޯދިދާނެ ކަމަށް އަޅުގަނޑަށް ޤަބޫލުކުރެވޭ. ދައުލަތަށް ލިބޭ ފައިސާ މިވަރުގެ ކަމަކަށް މިހާ ފައިސާ ޚަރަދުކުރަންޖެހޭ ކަމަށް ވަންޏާ ކިހިނެއްތޯ އެ ބޭފުޅުންނަށް އެބައި ފޫބެއްދޭނެ އެއްވެސް އިންތިޒާމެއް ހަމަޖެއްސިދާނެ ތޯ. އެހެންވީމާ، މި ބިލުގައި އެބައޮތް ވަރަށް ރީތިކޮށް ކަންތައްތައް ކުރެވޭނެ އުސޫލުތައް ގާއިމުކޮށްފަ. އެހެންވީމާ، ހަމަ އެޑިޔުކޭޝަން މިނިސްޓްރީން މި ކަމަށް ޝައުޤުވެރިކަން ހުރިތޯ ނޫންތޯ އެކަންކޮށްދޭނަންތޯ ނޫންތޯ ބެލީމާ، އަޅުގަނޑަށް ހީވަނީ ބިލައިގެން ކުރިޔަށް ދެވޭނެހެން. ޝުކުރިއްޔާ.

ރިޔާސަތުން ވާހަކަދެއްކެވުން:

އާދެ، ޝުކުރިއްޔާ. ނާޒިމަށް ފުރުޞަތު އެރުވުމުގެ ކުރިން ރިޟާ ދެންމެ ފާހަގަކޮށްލި އިތުރު ނުކުތާ ފިނޭންސް މިނިސްޓްރީން. ފިނޭންސް މިނިސްޓްރީގެ ޚިޔާލު ހޯދުމަށް އަޅުގަނޑުމެންނަށް މި ފޮނުވާލެވިދާނެ އިނގޭތޯ. ދެން އަނެންހެން ކޮންމެހެން މި އަދި މަޝްވަރާތަކެއް ބޮޑަށް އިހަށް ނުދިޔަޔަސް. އަޅުގަނޑު ހުށަހަޅާނީ ރިޟާ ހުށަހެޅުއްވި ގޮތަށް ފިނޭންސް މިނިސްޓްރީ އަށް މި ބިލުގެ ކޮޕީ އެއް ފޮނުވާފައި އެ ދެކެވަޑައިގަންނަވާ ގޮތެއް ޚިޔާލު ދެއްވަން. ނާޒިމު. އަޅުގަނޑަށް ރާމިޒުގެ މަޢުލޫމާތުތައް ދަންނަވަން. އަޅުގަނޑުމެން މިހާރު ފައްޓައިގެން އުޅެނީ ޕްރީ ސްކޫލްގެ ބިލުގެ ދިރާސާ. ދެން މިހާރު މިއަދު އަޅުގަނޑުމެން ނިންމާލަން މި ބޭނުންވަނީ މި ބިލުގެ މަޝްވަރާތައް ކުރިޔަށް ގެންދާއިރު އަޅުގަނޑުމެން ބައްދަލުކުރަން ބޭނުންވަނީ ނުވަތަ އަޅުގަނޑުމެން މަޢުލޫމާތު ހޯދަން ބޭނުންވަނީ ކޮންކޮން ފަރާތްތަކަކުންތޯ. މިހާތަނަށް ނޯޓުކޮށްފައި މި އޮތީ އެޑިޔުކޭޝަން މިނިސްޓްރީ އާއި އީ.ޑި.ސީއާއި ދެން މާލޭ ޕްރީ ސްކޫލްތަކުން މަޢުލޫމާތު ހޯދުމަށް. ދެން ދެންމެ މި ފާހަގަކޮށްލެއްވި މިނިސްޓްރީ އޮފް ފިނޭންސް އެންޑް ޓްރެޜަރީ. ދެން އަޅުގަނޑުމެން ދަރިވަރުން މި އަންނަ ބައްދަލުވުމަށް އަޅުގަނޑުމެން މި އަމާޒު ކުރަނީ ދަރިވަރުންގެ ލޯނު ބިލާ ބެހޭ ގޮތުން މަޝްވަރާތައް ކުރެވިގެންދާނެ. ނާޒިމް.

ތުޅާދޫ ދާއިރާގެ މެންބަރު ނާޒިމް ރަޝާދު ވާހަކަދެއްކެވުން:
ޝުކުރިއްޔާ މުޤައްރިރު. މަޢުލޫމާތު ހޯދަންޖެހޭ ފަރާތްތަކުގެ ތެރޭގައި އަޅުގަނޑަށް ހީވަނީ މި ބިލުގައި އެބަ އޮތް ހިމަނާފައި ޓީޗަރުން ޓްރެއިން ކުރުމުގެ ވާހަކަ. މިހާރު ޕްރީ ސްކޫލްގެ ޓީޗާރސް ޓްރެއިން ކުރުމުގެ މަސައްކަތް މި ކުރެވެނީ ސީ.ސީ.އީ އިން. އެ ސެންޓަރ ފޯ ކޮންޓިނިއުއިންގ އެޑިޔުކޭޝަން. އަޅުގަނޑަށް ހީވަނީ އެ ފަރާތުގެ ވެސް ކޮންމެވެސް ވަރަކަށް މަޢުލޫމާތުތައް އަޅުގަނޑުމެންނަށް ބޭނުންވާނެ ކަށްނޭނގެ. އެއީ މި ބިލުގައި ކަނޑައެޅިގެން ޓީޗާރސް ޓްރެއިން ކުރުމުގެ ވާހަކަ އޮތީމާ، އެބައި ހިމަނާލަން އަޅުގަނޑަށް ފެންނަ ވާހަކަ ދަންނަވާލަން. ޝުކުރިއްޔާ. 

ރިޔާސަތުން ވާހަކަދެއްކެވުން:

އާދެ، ޝުކުރިއްޔާ. އެއީ އެ ބޭފުޅުންނާ ބައެްދަލުކުރަންތޯ ނުވަތަ އެ ބޭފުޅުންގެ މަޝްވަރާ އެއް ޚިޔާލުފުޅެއް މީގައި ގެނައުމަށްތޯ. 

ތުޅާދޫ ދާއިރާގެ މެންބަރު ނާޒިމް ރަޝާދު ވާހަކަދެއްކެވުން:

ޓީޗަރސް ޓްރެއިންކުރުމާ ބެހޭ ގޮތުން އެ ބޭފުޅުންގެ ޚިޔާލެއް. މިސާލަކަށް ޓީޗަރުންގެ ސްޓޭންޑަޑު ހުންނަންވީ ކިހާވަރަކަށްތޯ، ނޫނީ އެ ކުދިންނަށް އެ ކޮޅުން އެ ބޭފުޅުން ޖާގަ ދެއްވަނީ މިހާރު ކޮން މިންގަނޑުތަކަކަށް ބައްލަވައިގެންތޯ އާ އެ އަދަދުތައް ކަށްނޭނގެ އަޅުގަނޑުމެން މީގައި ކަނޑައަޅަންޖެހެނީ. ކުއްލިއަކަށް އަޅުގަނޑުމެންނަކަށް ޑިޕްލޮމަ ނޫނީ ބެޗްލާސް އަށް އަޅުވާލައިގެނެއް އަދި އަޅުގަނޑުމެންނަށް މި ކާމިޔާބު ވާނެހެން ހިއެއް ނުވޭ. އެހެންވީމާ، އެ ޓެރެއިނ ްކުރެވޭ ޓީޗަރުންގެ ހުންނަންޖެހޭ ސްޓޭންޑަޑުތަކާ ބެހޭ ގޮތުން އެ ބޭފުޅުންނާ ވާހަކަ ދައްކާލުން ރަނގަޅުކަމަށް ފެނޭ އިނގޭތޯ. ޝުކުރިއްޔާ. 

ރިޔާސަތުން ވާހަކަދެއްކެވުން:

އާދެ، ޝުކުރިއްޔާ. ޙަޤީޤަތުގައި ބިލުގައި ބައެއް ކަހަލަ ސްޓޭންޑަޑުތައް ޚާއްޞަކޮށް ޓީޗަރުންގެ ސްޓޭންޑަޑުތައް ފާހަގަކޮށްފައި ހުރީމާ، އަޅުގަނޑު ހަމަ ދަންނަވާލަން. އަޅުގަނޑުގެ ޚިޔާލަކީ ޤާނޫނެއްގައި މި ބައި މިހާ ތަފްސީލުކޮށް އައުމަށް ފަސޭހަ އެއް ނުވާނޭ. ދަތިތަކެއް ވާނޭ. އެކަމަކު މިކަން ރެގިއުލޭޓް ކުރާ ފަރާތެއް ކަނޑައަޅާފައި އެ ފަރާތަކުން މި ގަވާއިދުތައް ހަދަމުން ތަންފީޒު ކުރަމުން ގެންދިއުން މީގެ އެންމެ ބުއްދިވެރި ގޮތަކަށް ވާނީ. ޙަޤީޤަތުގައި ކޮންމެ ސްކޫލެއްގައި ވެސް ވަކި ފެންވަރެއްގެ މިވެނި މިވެނި ފެންވަރެއްގެ މިވެނި އަދަދަކަށް މީހުންނޭ މިހާ ތަޖުރިބާހުރި މީހުން ތިބެންވާނީ. ހަރުކަށި ގަވާއިދެއް ހެދިއްޖެ ކަމަށް ވެއްޖިއްޔާ ގިނަ ފަހަރަށް އަޅުގަނޑުމެންނަށް އޮންނާނީ ޤާނޫނަކާ ޚިލާފުވެވިފަ.  އެއީ ދެން މިހާރު މި ބިލުގައި މިހާރު ހުރި މާއްދާތަކަށް ބަލާއިރު އެ މިހާރުން މިހާރަށް ހުރިގޮތަށް ތަންފީޛު ކުރެވިއްޖެ ކަމަށް ވަންޏާ މާލޭގައި ނުހުންނާނެ އެއްވެސް ޕްރީ ސްކޫލެއް މިކަން ކުރެވޭނެ. ދެން އަޅުގަނޑަށް ލިބިފައި ހުރި މަޢުލޫމާތުގެ އަލީގައި މި ދަންނަވަނީ. އެހެންވީމާ، އަޅުގަނޑަށް ބޮޑަށް އަޅުގަނޑަށް ޤަބޫލުކުރެވެނީ މި ޤާނޫނު އެމަޕަވަރިންގ ޤާނޫނަކަށް ހަދަން. އެމަޕަވަރިންގ ޤާނޫނަކަށް ހަދާ ވާހަކަ. ޕްރީ ސްކޫލްގެ ޚިދުމަތް ކޮންމެ ރަށަކަށް ވެސް ފޯރުކޮށްދޭނެ ކަހަލަ ގޮތަކަށް މަގުފަހިކޮށްދިނުމަށްޓަކައި ބާރުއެޅުމަށްޓަކައި އެކުލަވާލާ ޤާނޫނެއް ހަދާފައި ދެން އޭގެ ބައެއް ކަހަލަ ގަވާއިދުތަކާ މައިގަނޑު މުހިއްމު އުސޫލުތަކާއި ކަންތައްތައް އަޅުގަނޑުމެން އެކިއެކި މުއައްސަސާތަކާ ހަވާލުކޮށްގެން އޭގެ ދަށުން ހިންގުމުގެ ނިޒާމެއްގެ ދަށުން އަސްލު ބަލަހައްޓާ ގޮތަށް. އަޅުގަނޑުމެން މިހާރު މި ބައްދަލުވުން ނިންމާލުމަކާ ހިސާބަށް ގެންނަންދާތީ ދަންނަވާލަން ބޭނުން ވަނީ ދެން އޮންނަ ބައްދަލުވުމަކަށް އަޅުގަނޑުމެން އަމާޒު މި ކުރަނީ ދަރިވަރުންގެ ލޯނުގެ ބިލާ ބެހޭ ގޮތުން މަޝްވަރާ ކުރިޔަށް ގެންދިއުމަށް. ދެން އަޅުގަނޑުމެން އިދާރީ މޭޒުގެ ފަރާތުން ވެސް އެ ބިލު ހުށަހެޅުއްވި މެންބަރަށް ވެސް އަޅުގަނޑުމެން ބައްދަލުވުމުގައި ބައިވެރިވެ ވަޑައިގެންނެވުމަށް ދަޢުވަތު އަރުއްވައި ދެއްވާނެ. އަޅުގަނޑު މިހާރު މިއަދު މަޝްވަރާކުރަން މި ފެއްޓީ ޙަޤީޤަތުގައި މި ކޮމިޓީގައި ހިމެނިވަޑައިގަންނަވާ މެންބަރެއް. މީދޫ ދާއިރާގެ މެންބަރު އަޙުމަދު ސިޔާމް މުހައްމަދު ހުށަހެޅުއްވި ބިލެއް. ދެން ޕްރީ ސްކޫލްގެ ބިލު އޮންނަ ދުވަހަކު އަޅުގަނޑުމެން އިރާދަކުރެއްވިއްޔާ އެ މެންބަރު ވަޑައިގަންނަވާނެ. އަޅުގަނޑުމެން މިއަދުގެ ބައްދަލުވުމަށް ހާޒިރުވެ ވަޑައިގެންނެވި މެންބަރުން އަޅުގަނޑުމެން 11 މެންބަރުންގެ ތެރެއިން ހަމަ 10 ބޭފުޅުން މި ކޮމިޓީ އަށް ހާޒިރުވެ ވަޑައިގެންނެވިކަން އަޅުގަނޑު ފާހަގަކޮށްލަން ބޭނުންވޭ. އެހެންވީމާ، އެއީ ކޮމަންޑޫ ދާއިރާގެ މެންބަރު ޙުސައިން ވަޙީދު. ކެނދިކޮޅުދޫ ދާއިރާގެ މެންބަރު އަޙުމަދު ޢީސާ. ތިމަރަފުށީ ދާއިރާގެ މެންބަރު މުޙައްމަދު މުޞްޠަފާ. މިލަންދޫ ދާއިރާގެ މެންބަރު ޢަލީ ރިޟާ. މީދޫ ދާއިރާގެ މެންބަރު އަޙުމަދު ސިޔާމް މުޙައްމަދު، މިއަދު ސަލާމް. ދެން ވައިކަރަދޫ ދާއިރާގެ މެންބަރު ޢަލީ ޢާރިފު ވަޑައިގެންނެވި. ދެން އަޅުގަނޑު އިނގުރައިދޫ ދާއިރާގެ މެންބަރު ޙަމްދޫން ޢަބްދުﷲ ޙަމީދު. ވިލިގިލީ ދާއިރާގެ މެންބަރު މުޙައްމަދު ރާމިޒު. ފޮނަދޫ ދާއިރާގެ މެންބަރު ޢަލީ ސަލީމް. ތުޅާދޫ ދާއިރާގެ މެންބަރު ނާޒިމް ރަޝާދު.  ކުޑަހުވަދޫ ދާއިރާގެ މެންބަރު އަޙުމަދު ޢާމިރު. މި ހުރިހާ ބޭފުޅުން މި ޖަލްސާ އަށް ވަޑައިގެންނެވި ކަމަށްޓަކައި އަޅުގަނޑު ޝުކުރު ދަންނަވަން. އަޅުގަނޑުމެން ދެން ބައްދަލުވުމެއް ބާއްވާނީ ދެން އަންނަ ހޯމަ ދުވަހުގެ 11:00 ޖަހާއިރު އަނެއްކާ ވެސް އިނގޭތޯ. އެހެންވީމާ، މިހާ ހިސާބުން މިއަދުގެ ބައްދަލުވުން ނިންމާލަން. ޝުކުރިއްޔާ.

